
fdey yessey ad sswey s ibezziden-uh , terru yfes :- la arummu at-wellid d zyet lya
teswid sisen .

Sihya kul may ay-af ibezziden ad-yas a-ysew at-tegde€ weltmis d aneggura d nit
yeffed yerxa wel inejjem-c a-yeSber yufu ibezzlden n zerzer yeswet-ten d si yeswu
yerr-t rebbi di zerzer .

Qgimun ggurun ansi wwten tmura yessekmet-ten in pasru-nnes d yupu tbucilt-tih
d nit yres seb€aa n tsednan , d ig-as yasru wehdes neyyet d zerzer-nnes (rummis) d
yedri yef-sen yasru d wel yeggu-c in memmu a-sen ikem .

Ass n ussan yeffey SSultan iyes a yugur in tmura tayet d igu af yasru n tbucilt agnaw d
yeml-as :- err Ibal-nnek a-tegged in tsednan-nnu ad kkmunet in yasru-yuh .

Sihya ugurun ussan mitinet tsednan n $Sultan yessunet ad akeznet may yella di yasru
welli yemmedri, ugurunet in agnaw d glebnet sis d mmlunet-as :- awi may tyessed
siney lya teggid-aney an-nkem in gasru-yuh , igu af awal-nnsenet d yur-asenet yas-
ru d kkmunet ufunet tbucilt-ih necden-tet may tegg di yasru , teml-asent - nnec
tmettut n SSultan .

Mitinet tsednan-ih yessunet at tenyunet debbernt d ssiwel-net yfes smay as-gunet
mekli, tugur in yasru-nnesnet d zerzer yeqqim .

Gunet-as mekli d ssanet tjartilt af imi n assay d mmlunet-as :- eyya ge€mez d alem-
mas agar-aney am-nerza iyef-nnem, si tge€mez kkernet tuta d alemmas n assay ,
tufu tumsirt tkerrec d tekmu dis d teqgim dus ansi yewt uyer-nnes , d terni sen n
ibucilen tsemma-ten uggun musa d widi Eisa .

Sihya tanna mitinet tsednan-ih yessunet ad nnpunet zerzer-ih lemtenni wel nejj-
emnet-c at tettefnet d kul ass zerzer-ih ad yas dyet af assay , d as imel in weltmis
:- zerzer-nnem alla alla tsunnun-as d imeyras hemman-as di tmennasin yessun a-t-
te¢cun , d neyyet tter yfes :- $Sber arummu musa d €isa di tuma-nnu d $Sultan wel
yessen .

Qgimun saha ussan ansi irewweh-d SSultan wel yufu-c tmettut-nnes di yasru , d kul
mani yenney yfes wet-yufu , ussan ansi yezru zerzer-ih yetteffey dyet kul ass wel
yukez-c SSultan ayen zerzer-uh mani yeggur .

miti d yemlu in iman-nnes :- egg at-tebEey mani yeggur, ass widi dyet yeffey $Sultan
zdeffer zerzer-ih ansi yesviwet in assay elli dis tmettut-nnes d yemlu zerzer tawalin-ih
d weltmis terru yfes .

Yesslu SSultan awal-ih d yugur yenzey-d tmettut-nnes d ara-nnes d yerret-ten in yas-
ru, d yettef agnaw-nnes yeyres-t , d yellef tsednan-nnes d yeqqgim nit d tbucilt-ih d
zerzer-nnes di yasru-yih ameqran .

usiy-d ssyus , d ggiy-ten dus




yeyres-tet d yekkes sis tusa-nnes , ggimun ibucilen tt€ayten wel ukzen-c may ad
gun d mmi-nnsen temmet, d xemmen ad rewlen in amkan yebaed af lalla-nnsen .

laymen igebbac-nnsen d wwin didsen tkesra n tfunast-nnsen d ffyen s tmura d
ttemmun ggurun ansi yesles yefsen it d redmen ayen tkesra-yih d ttSen .Ass widi
kkren talji ufun tezdit tekker s tkesra elli redmen d saddu-was nnca€ n amen, qqi-
mun sadu tezdit-tih ttettun s tini-nnes d ssawun s amen elli sedw-as , d mmlun ,-
wuha idis-nney an-d an nemmet .D ayen tmettut-tih teqqim tnecced d iwdan balek
mani zzrun ara n takna-nnes teqgim tnecced d tgesqges ansi tufu memmu yeml-as
mani llan .

Tekker tenki tafwa-nnes am tikkelt tamezwart lemtenni wes yemlu-c af may yezru ,
tikkelt tidi tenki yellis tewwi-yas-d tiniwin s tezdit d amen d teml-as af may tteggun
ayetmas .

Sihya tgu tateqqalt d' imi-nnes d tettes, yused aterras-nnes yufet-tet tezzel yenced-
tet may yres , terru yfes :- yekker-iyi-d iffay d imi- nnu d mmlun-i-d ddwa-nnem
yella d agruz n tezdit tessekn-as tezdit n ibucilen .

Yugur aterras-nnes in tezdit-tih d yekkes-tet s but-nnes d yenzey agruz , usund ara-
nnes ufun tezdit af tamurt temmekkes d ggimun tt€ayten d nedren af baba-nnsen
mmay a yekkes tezdit telli sis ddren, yerru yefsen :- tezdit-tuh ayara yella dis ddwa
n lalla- nnwen d cekwen rewhet didi in taddart a cekwen tkebber lalla-nnwen . wel
aban-c ad rewhen dides d rewlen s baba-nnsen d wwin didsen tuffaw s tezdit, sihya
ggimun ggurun ansi yesles yefsen it wedden redmen tuffaw-ih d ttSen .

Si kkren ass widi ufun temdit tekker d idis n tufaw di but-nnes tit n amen d yal metk
meqqger am terfest d neyyet temhandel am tsilewt , si ufun-tet sah mmlun wuha
idis-nney and an nemmet .

Qgimun ddren af imetken d amen n temdit, d sihya ddren ansi yused SSultan d
yufu temdit-tih yemlu in iman-nnes :- may ayen temdit tuh tecéar s imettken d
alemmas n tigrest , yezzel ufes-nnes a-yekkes metk tekker tettef temdit ufes-nnes d
yeqqgim yemmettef wel inejjem-c at yekkes ansi usund ibucilen d ufun-t , kksun-as
ufes- nnes d ffkun-as imetken yec¢cu , yenced-ten af tsisewt-nnsen d may tteggun
terru yfes tbucilt d teml-as af tsisewt-nnsen . Si yeslu SSultan tsisewt-nnsen yeml-
asen :- eyyat a tugurum didi in tmuar-nnu d atedrem di yasru-nnu . Ugurun dides
nit yeggur zzat-asen af agmar d niten ggurun zdefr-as af i.aren-nnsen , sihya ttem-
mun ggurun zdefr-as an si gablen-ten sent n tthari uggut mellelyet d tidi zuggeyyet
, yemlu bucil :-hazey tamellalt d tbucilt temlu :- hazey tazuggayt , si wwten tthari-
yih ufun tamellalt ttahret n tisent d ttahret tazuggayt tin tini , tec¢u tbucilt tini d
tewwi dides arraw , d rummis yeccu s tisent d wel yaba-c a yec¢ s tini d yeml-as
:- nnec ad ¢ey may hazey .

D niten ggurun yeffed bucil iyes a ysew yufu ibezziden n zyet yemlu in weltmis :-

WYYV IV VYV TSISAWT N ZERZER-NNEM Alla (2\3)




~o o x V e~

ZERZER-NNEM Alla

OQfaterras yres sent n tsednan d yal uggut yres sis bucil d tbucilt.

Ass n ussan ffeynet tsednan-ih ad-awrednet in assay ad awinet amen , d nitent di
brid tezru uggut sisent tiyi tec¢car s tbibi uggut sisent temlu in tidi :- ad kmey in tiyi ad
¢¢ey wel temmal-ed-c (ihhi) , terru yfes :- binem nne¢ may yri dim, tekmu takna-yih
in tiyi wel te¢¢u sen imawen ansi tebhez dis takna-nnes teml-as (ihhi) . Sihya tedwel
takna-yih d tfunast ,trewweh takna-yih in taddart jemlen yfes ara n takna tidi necden
dis af mmi-nnsen mani wet-trewweh-c dides terru yefsen :- mmi-nnwen tekmu in tiyi
n iwdan yerret-tet rebbi d tfunast .

Ugurun ibucilen-ih in tiyi ufun mmi-nnsen d tfunast tyemren-tet d niten t€ayten d
tfunast-ih imettawen-nnes neylen wet-tnejjem-c at-tahka .

ggimun dides di tiyi-yih tkesrt-asen di tini, d tbezd-asen d ayi ttettun d ssawun sisen
. Ussan ugurun tmettut-ih tenki tafwa-nnes d teml-as :- a tafwa ugur in ayetma-k
2zret-ten may tteggun d may ttettun d may ssawun .

Yugur in tiyi yufu ayetm-as yurar didsen ansi llzen tekker weltmis teml-as :- lemmi
neccu ney neswu tyusa wel temmal-ed-c in mmi- nnek, yerru yfes :- muhal ad mmley
in mmi , ugurun in tfunast tkesret-asen tini ¢¢un d tebzed-asen ayi sswun .

Irewweh in mmi-nnes tenced-t yefsen , yerru yfes :- wel zzriy may ttettun la may
ssawun , nurar ansi llzey d usiy-d .

sihya ussan yayet tenki yellis in ayetm-as smay at takez memmek ddren tugur-asen
tbucil-tih turar didsen ansi llzen tekker teml-as weltmis :- lya ne¢éu ney nesswu wel
temmaled-c in mmi-nnem terru yfes :- wet tagged-c wel yessey-c ad mmley .

sihya tfunast-tih ttkesret-asen tini d tebzed ayi ¢¢un d sswun d si tekker tbucilt s at
trewweh tenyel ayi af tuma-nnes d tehrez tiniwin d' acekban-nnes , d tessiken-ten in
mmi-nnes d teml-as af tsisewt n ayetm-as d memmek ddren d mmi-nnsen .

tekker ayen takna-yih tgu tateqgalt d imi-nnes d tette$ terru iman-nnes tuten teqqgim
saha ansi yused aterras-nnes d yenced-tet acbim tettSed an tiru tutned ney may ,
terru yfes :- idnnat yekker-iyi-d iffay d imi-nnu d mmlun-iy-d :- ddwa-nnem vyella di
tusa n tfunast-ih , yugur aterras in tfunast-ih s a-t-yeyres kkren weddun-as ara-nnes
d mmalun-as :- mmay ababa s at tyersed tfunast-tuh mmi-nney tsec¢ d tsisew diney
d terr d Ibal-nnes siney , yerru yefsen :- lemtenni ddwa n lalla-nnwen yella di tusa n
tfunast-tuh .

Qgimun dides yessun at tged€en af iyras lemtenni d aneggura yedri tmenjin-nnes d

tused lehdeyyet tufu tlifsa temmet tekker temlu :- ya sa€dudi memmu ifuk ara-
nnu ayetleb elli iyesset as-t-gey , yerru yfes bucil :- nec nnyiy-tet d yssey sim ad-iyi-
tessefy-ed s asay-uh ,d ad iyi tessiwt-ed'in tmra-nnu .

yekker yettef di itar-nnes d tfar sis ansi tessiwet in tmura-nnes d si yewwet yufu iw-
dan jemlen d yessal d zzyarit yenced-ten :- may dis di tmura, mmlun-as :- ayen wess-
er-ih ara-nnes rewhen-d s Ixir d tirew s asen- yegg islan, yugur yekmu in babba-nnes
isellem yfes d yeml-as :- siwel-iyi-d af ayetma ad selmey yefsen , yessiwel yefsen
baba-nnsen d si ffyen in rummit-sen d ukzen-t ssusmen wel ufun may ad mmlun, si-
hya yemlu in baba-nnes zzat-asen :- imel in ara-nnek ad kksen tkimisin-nnsen , kren
d ksen tkimisin-nnsen yezru baba-nnsen af iglimen-nnsen taweccamt telli temmari
dis may niten d memmek yufet-ten .

Yemlu bucil-ih in baba-nnes af tsisewt-nnes didsen d may gun dis ayetm-as , yekker
baba-nnsen yessiwel af iwdan , ttfen-ten d uglen-ten di tezdit d tafwa-nnes ameck-
anig-as islan d yefku uggut s tbucilin-ih in tafwa-nnes, Ixir-ih Zunun-t agar-asen .

usiy-d ssyus d ggiy-ten dus

d elli iyesset bnadem at yaf dis , yekker yeccef in yasru-yih yufu yerdis-as twessert
tezzad s tagerqurt , yeml-as :- may ayen yasru-yuh ananna, terru yfes :- a tafwa
yasru-yuh yeccur s Ixir lemtenni tnas-nnes emmagelnet di tezdit-ih d lyawet-tent-
SSutid-c s uggut sisent a-cek-tezmet tamurt .

Yenzey bucil tbundeqt-nnes d yewwet titiwt tamezwart wet tusu-c disent tenzeyt
tamurt an ifedden-nnes , yerni yewwet titiwt wel tusu-c disent , terni tenzeyt ta-
murt an idmaren d si yewwet titiwt ttalta yesSuta-tent , sihya terxat tamurt .

Yekker d yewwi tnas-ih d yuru sisent yasru d yekmu yufu dis Ixir yemkeddes yec¢ar
sis tarkeft d yeffey .Yugur in twessert yefk-as s Ixir-ih d yettef brid-nnes , ansi yew-
wet lemfareq d yugur d brid n taricit tazettaft , d yewwet in yasru-yih yufu wesser
yerdis-as yenced-t :- may tsiswt n yasru-yuh ajeddi, yerru yfes wesser :- a tafwa
ayen yasru-yuh dis tlata n tsetmu thellaf d welli asen-ikem ad awinet sis elli yres d
at-zurrunet, d sugsu slebnet sen n ttris , si yeslu awal-uh uykez yelli mmesselben
niten ayetm-as .

Yugur-asent in yasru tur-as uggut sisent d tessekmet d teml-as :- eyya an-ngaEmez
d an nhedrez an talji d welli a-yettes amezwar ay-awi widi sis elli yres , sihya kkmun
d qgimun thedderzen amatu saha tekker d teml-as :- ad bedly tmelhaftnnu d ad
asey , yerru yfes :- geEmez aket-uh tmelheft , sihya qgimun d mani tyess a terwel
wel tufu-c memmek .

Qgimun ansi yewwi-tet nuddem , di talji yessekr-tet d yeml-as :- ugur d siwel in
tsetmim , yettef-tent d yewwet-tent s tyarit d yeml-asent :- yessey a tugurumet d
a ttawimet ayen sen-ih yelli teslebmet .

Ffeynet ttennetnet yefsen ansi ufunet-ten, d wwinet-ten in yasru, si kmun in yasru
yukez-ten d niten wet-tukzen , yeml-asen :- nnec yri terkeft d yessey ad ugurey sis
in myerreb a tugurum didi, rrun yfes :- nec¢€en ya nyes a nugur in myerreb , yekker
yeml-asen :- wel teggurum-c didi and acekwen wecmey lewcam-nnes selli niten
yufetten sah d sah .

D sihya ttfen brid d ugurun ansi wwten ledyal n tmura-nnsen d wedden yerdis as-
say d mmlun :- memmu a yehwa ad yenzey amen , yerru yefsen ameckan :- nnec
ad ahwiy ad nezyey amen . D si ssahwan-t rrxan zukker d'-assay d ugurun ggun-t d
assay d wwin terkeft-nnes d tbucilin-nnes .

kmun in tmura lagan-ten yunnet-sen ferhen sisen yerxa d kkren yersun-asen d
usun-d iwdan ttselmen yefsen . Sihya yekker baba-nnsen a-senyegg islan d qgimun
twettan di igajiwen-nnsen smay ad tbeyten disen .D rummit-sen d assay ig-as rebbi
am umsir d assay-ih ikebbec dis d yeqgim yetsuggem memmu at yenzey , d yella
tanna umsir wayet dis tzelgatin n lehdeyyet di ll€uc d tella tlifsa tteffey d tet di
tzelqatin-ih .

Ass-ih tused tlifsa-yih a-tecc tzelqatin yezret-tet bucil-ih yekker yenpet-tet , d si

a?caterras yres tlata n tsednan d tlata n tyallin wet tarewnet-c .Ass n us-
san yused di yled d ige€mez d yettef gecquc irebbecsis di jidi d yetmiti memmek a
yegg di tmeddert-uh d nit bla ara .

Ansi yused wesser yuf-t yetmiti yenced-t :- mmay acbik a tarwa ! Yerru yfes aterras
ih :- may ak-mmley ajeddi, nnec aterras yri Ixir yerxa lemtenni yri tlata n tsednan
d tlata n tyallin wet-tarunt-c , yeml-as wesser nnec ak-ffkey edwa , axx awi ayen
tyarit-uh wwet sis tsednan-nnek d tyallin titiwt titiwt in yal uggut sisent tirew ad-
afunet .

Yexwa sis tyarit-ih d yugur in taddart d yewwet sis tsednan-nnes d tyallin .Ugurun
ussan d rrninet tsednan-nnes tlata n ibucilen d tyallin ufunet tlata n ibudeyyen .

Kebren ibucilen ih d ukzen tmeddert . Ass n ussan yessiwel baba-nnsen af bucil
amegran d yeml-as :- a fafwa awi abudi-nnek d ugur xdem af iman-nnek a takzed
iwden d a-cek-akzen , sihya yugur bucil-ih s abudi-nnes d yeffey s tmura , d brid-
nnes yeggur yufu sent n triciyyin uggut zettefyet d uggut mellelyet d yal taricit tem-
meg d brid , imiti ayen bucil-ih d yewwi brid n taricit tazettaft, yufu tmura dis yasru
meqger d ige€mez in twala-nnes wesser , yugur in wesser-ih d yeml-as :- may ayen
yasru-yuh ajeddi, yerru yfes :- may cek-d-yuyu in dah a tafwa, yasru-yuh dis tlata n
tsetmu thellaf d welli a-sent-ikem ad awinet sis elli yres d at-tzurrunet .

Yekker bucil yugur-asent in yasru , teffey-as tbucilt tessekmet dides d teml-as
:-eyya an- ngesser it d welli a yettesa yefk elli yres .

Qgimun tes-hedderzen ansi gerreb a-tettes tekker teml-as :- ad bedley tmelhaft-
nnu d ad-asey , tugur tessekker weltmis cckel-nnes am neyyet tugur in bucil-ih ,
sihya teqgim thedrez dides ansi yewwi-t nuddem d yettes , si yekker talji tewwi sis
elli yres d tzufret , yeffey s yasru d yeqqim yetsenz di teyrifin di tmura-yih .

Ussan ugurun yekker bucil alemmas d yemlu in baba-nnes :- ababa nnec-ya yessey
ad ugurey am fummu at-tawtey , yewwi abudi-nnes d yugur d brid n rummis ansi
yewwet in lemfareg-ih yufu ayen triceyyin-ihya tazettaft d tamellalt ,yugur d brid
n taricit tazettaft ansi yewwet in yasru-yih yufu wesser ige€mez d yenced-t :- may
ayen yasru-yuh ajeddi, yerru yfes am awal amezwar elli yeml-t in rummis , yekmu
bucil in yasru d isar-as am memmek isar in rummis , d yeqqim yetsenz d amen di
tmura-yih.

Ussan sahya ugurun yekker rumit-sen ameckan yemlu in baba-nnes :- yessey ad
ugurey ad xedmey af iman-nnu d ad nntey af ayetma .

Ass widi ilayem igebbac-nnes d igetten af abudi-nnes d yettef brid , ansi yewwet in
lemfareg-ih yugur d brid n taricit tamellalt ansi yewwet in tmura dis yasru meqqer







twessert-tih tec¢u ayen kesksu-ih neyyet d islugay-nnes , d sihya yerni-yas ccert
widi ifran n igebbac, yessery amayih di tasbibt tused twessert tefren-as-ten-d d it
uggun .

Ass widi yefk-as uga n amen d yeml-as :- ali sis an iyef n tezdit d ahwa wet-thugga-c
sis tugettirt n amen, tusa-s-d tbucilt-tih teml-as :- ged tweftemt d uga n amen ad
gersen amen , igu may teml-as yfes d yuli s uga-yih in tezdit d yehwa wel tehwa-c
sis tugettirt .

Yezru SSultan uga yufu amen wel xussun-c . Si igu bucil lecrut-nnes yefk-as yellis
yesrewweh-tet d yugur in mmi-nnes d yules-as tawalin-ih , d yernni yessekn-as
yellis n sbiba ,Terru yfes :- muc tewwid yasru n ahebci s seb€a n lerkan yeggur .

Yugur tanna in twessert-tih d yeml-as af yasru-yih , tekker tebhez dis d teml-as
:- ayen yasru-yuh ellan dis yun-nnu memmek tyessed ak-t-ffkey yekker yettef d aw-
al-nnes iyes yasru-yih d aneggura tmir in brid , teml-as :- ikem in yasru attafed dis
iyerren di tukkubay senset-ten d egg sen iyerren win-nnu d win fummu , d attafed
tuttebla s awray wwet-tet sihya a yugur yasru in mani tyessed . Yugur in yasru d igu
may teml-as yfes twessert d yugur yasru yerdis taddart n mmi-nnes .

Yessiwel af mmi-nnes d yeml-as :- ufiy mmi xir n mmi d ufiy baba xir n baba gun-i-d
takurt n awray d tyarit n awray d wwiy-d tteffeh elli yetfuh d wwiy-d cecciw icenna
d afriw-nnes yetr yfes d wwiy-d tagmart tajennit d tyessi-s d wwiy-d yellis n sbiba
d wwiy-d yasru n ahebci .d si teffey mmi-nnes d tezru yasru-yih techeq d temmet .

at-tafed af tSetta n tazemmurt d yemmal :- hlili memmu a yette$ didi , wet-terr-c
yfes egg-as an d ayegg iyef-nnes saddu ifriwen-nnes d ttef-t .

Yugur bucil-ih d igu may teml-as yfes tamza-yih yessuggem ansi yette$S ayen cec-
ciw-ih d yettef-t d iget di sigres-nnes d yesrewweh-t .

Terru yfes :- ih muc tagmart tajennit d tyessis meyya .

Iwella sihya in twessert-tih teml-as :- ugur in tazemmurt n tegsebt d axx sab&a n
imejpiten d ali di tazemmurt-tih d suggem an-d at-tass neyyet d tyessis ad nnetnet
af tazemmurt-tih d gayes af mmi-nnsen d neggez yfes d wwet-tet s imejpiten-uh
an-d a-t-mir in brid .

Sihya yugur in many teml-as , yused n twala n tazemmurt ye€qel dis ansi tused

tagmart d tyessis igayes d ineggez yfes yewwet-tet s imejpiten ansi ttmir in brid
yenzey-tet dides d tyallin-ih tyessis zdeffer-as ggurunet .

Iwella in mmi-nnes yet€ayer dis :- ufiy mmi xir n mmi d ufiy baba xir n baba gun-
iyi-d takurt n awray d tyarit n awray , wwiy-d tteffah elli yetfuh d cecciw icenna d
ifriwen-nnes tterun yfes d tagmart tajennit d tyessis meyya .

terru yfes :- ih muc amek tewwid yellis n sbiba .

Yeffey sihya tanna in twessert as-tessiken mani ayaf yellis n sbiba d teml-as :- ayen
tbucilt-uh telli tyessed yellis n SSultan d yfes seb€a n itan d seb€a n ileymen d seb&a
n icemjan inemmutar yfes , d lya tyessed as-tawted attafed di yasru-nnes di gaji
tetteS d an iyef-nnes yunir d an taf-nnes abriq , xxwa yunir d err-et an tar-nnes
d abrig err-et an iyef-nnes , d ffiwet Twertemt-nnes d sefwet-as tweftemt-nnek ,
d ass amezwar baba-nnes ayecret yfek at-te¢Ced funas s kesksu-nnes d attferned
reb€in tpusa d'it uggun, d ak yefk uga n amen attalid sis in tezdit d wetthugga-c sis
tugettirt n amen agar illay di ihway, d lecrut-uh lya wet-tgid-c uggun sisen ayen-
get iyef-nnek, d tiru xxwa tasbibt-tuh sery dis tfawt lya yecret yfek , ad asey nnec d
islugay-nnu an-nnec kesksu d funas d ad-ferney yfek tpusiwin-ih d it uggun . Yugur
in yasru n $Sultan d yufu d brid-nnes nilti n SSultan yesseken-as yasru d yeml-as
:- axx awi isan ffket-ten in itan ak-d-ggun brid , d axx tiga ffket-tet in ileymen ak-d-
ggun brid, d tlusi-yuh in icemjan ak-d-gun attekmed in yellis n SSultan.

Yexwa bucil u¢cu-yih d yefket-ten amek yeml-as nilti , d yekmu af yellis n shiba
, yufet-tet tette$S yewwi yunir d iget an itafen-nnes d abriq iget an iyef-nnes , d
yerwet Twertemt n tbucilt d yessefwet-as tweftemt-nnes d yeffey .

Ass widi yekmu af $Sultan d yeml-as :- akwuh wwtey in yellik d aketu-h tweftemt-
nnes yessey at-tayey , yerru yfes :- at-tayed lya tgid lecrut-nnu d lya wet-ten gid-c
ak-negtey iyef-nnek .

Yeml-as af ccert amezwar win kesksu , yekker yessery di tasbibt-tih tused

d%f bucil yerwel s yun-nnes d yeqgim an twessert d wesser-nnes , dgun-as
takurt n awary d tyarit n awray, Yugur bucil-ih in mmi-nnes d yeml-as :- ufiy mmi
xir n mmi d baba xir n baba gun-iyi-d takurt n awray d tyarit n awray, terru yfes :-
ih wellah muc am tteffeh elli yetfuh yetter ffuh in ffuh .

Sihya iwella in twessert-tih d yeml-as :- mmi teml-iyi-d af tteffah elli yetfuh d
yessey a-t-d-awiy s manis nit mmel-iyi-di mani at-tafey ,terru yfes :- a tafwa mmi-
nnek tyes a-cek-tenywuha brid win tmettent , yedri bucil iyef-nnes iyes ay-awet in
mani yella tteffah .

Si mani wel tufu-c dis ddwarej teml-as :- a tafwa a-cek-nkiy in idis a tafed dis sen
iwessaren d twessert imziwen ugur-asen a tafed yersen may tyessed.

Yewwi dides tlata n ileymen ¢¢arun s uccéu d yugur in mani tenki-t twessert-tih
yewwetin wesser nit amezwar yeml-as :- sslam yfek , yerru yfes wesser :- lya muc
sslam-nnek wel yezwar-c awal-nnek ad sslun idurar in trazat n iyessen-nnek ,Yeml-
as bucil :- mmay ajeddi, yerru yfes :- s laz d fad . Yekker d yefk-as in wesser alyem s
uccu elli yfes d yeml-as may iyes, yerru yfes wesser :- wuha yew€er yerxa wet-ne-
jmey-c yfes lemtenni ugur in rummu ameqgran yezwar-iyi-d s it yezwar di ddbaret .

Yugur bucil-ih in wesser widi d iSar dides am wesser amezwar d yenki-t in twessert
d yeml-as :- ugur in weltmu tameqrant tezwar-iyi-d s it tezwar di ddbaret , d lya tu-
fit-tet tezzad d iyessen d icecciwen izettafen nnten yfes w-s-tekkam-c, d lya tufit-tet
tezzad di yerden d icecciwn imellalen nnten yfes kkem-as d awi tguli n aren d a€qel
yfes d mmel-as af may tyessed.

Yugur bucil in twessert yufet-tet tezzad d iyessen yessuggem ansi twella tezzad di
yerden yekmu yfes d yewwi tgulin aren d ye€qel yfes, teml-as :- may tyessed seyyed
t€agled yf-i , yerru yfes :- yessey tteffah elli yetfuh yetter rruh in rruh mmlid mani
yella .

Teml-as :- a-cek nnkiy in anu atafed yfes tlata | ideggen , sen imezwaren wet-tay-c
disen d awi uga aneggura ttni sis ak-yenzey amen n tteffah elli tyessed . Yugur bu-
cil-ih in anu yewwi uga aneggura d yetni sis amen n tteffah .

Irewweh in mmi-nnes d yeml-as :- ufiy mmi xir n mmi d ufiy baba xir n baba gun-
iyi-d takurt n awray d tyarit n awray, wwiy-d tteffah elli yetfuh , terru yfes :- ih wellah
muc cecciw icenna d ifriwen-nnes tterun yfes .

Sihya iwella in twessert-tih (tamza) d yeml-as af cecciw-uh mani at-yaf , terru yfes
:- wuh cecciw imul yew€&ar yennay d iwdan d lya tugured yres




Ass n ussan teml-asen :- elli nit yettet di tusa-nnu , tekker tmettut -tih temlu in
aterras-nnes :- yih ! elli nit d ddist n weltmik nu&nes tetgel , ugur mmel-as ak-terza
tajekkurt-nnek smay atakzed may di ddist-nnes , yekker bucil-ih yugur d yessum-
met ddist n weltmis d yeml-as :- aweltmu rrzayed tajekkurt-nnu , terru yfes :- ekker
yadi neC utney tiru , lemtenni yeqgim yessumet ddist-nnes d neyyet trezza-yas di
tajekkurt-nnes amecwar ansi yeqgim yessal in tyusa teggur di ddiset n weltmis .

Ass widi yewwi tgelzimt d yemlu in weltmis :- ayya weltmu an-nugur in talat ad
nawi isyaren . Tugur dides ansi yesles it , yerwel d yegg-tet di talat we€des , te-
ggim ttsiwel tsiwel lemtenni wel yerru-c yfes, tlayem tkumcet n tyuyat d tuli di
tazemmurt d tetteS amatu sah usun-d u¢¢anen d gqgimun €uggan d neyyet tuggat
disen s dyay ansi rewlen .

Ass widi si teffey tufut yused aterras af tagmart d zzat-as taslugit , yeggur ansi
tasluqit-tih “'um tbucilt tugur-as , yused nit d yeml-as :- may ttegged dah si talji d
may tegged d alemmas n tazemmurt ahwad wet-tagged-c , tehwa tbucilt d teml-as
:- af tsisewt-nnes d rummis d tukez may tgas tmettut n rummis !Sihya yessenni-tet
af tagmart d irewweh sis in taddart yessiwel in tayya-g-nnes d yeml-as :- sery tfawt
d ged yfes tugdirt d ged dis tadunt, tgu tayya may yeml-as yfes baba-nnes d nit yes-
su..es-tet denneg umsir af ddist-nnes d iyef-nnes in adday d yeqqim ye¢cemcem-as
d taddunt-tih teqgim tidi thugga sis ansi tergeb ayen tlifsa-yih s imi n tbucilt igu
sah ye..ef ipef n tlifsa d yenzey-tet d qgimun idemmen neylen, d yekker igu tgazet
di tugdirt d iget-tet af tfawt d yeqqgim yetsisew dis s amen-ih n tgazet ansi wedden
idemmen .

Tekker tbucilt-tih d teqqim dides yuy-tet d gun ara . Ussan ugurun yused rummis in
tmura-yih yetsasa s iwdan d tmettut-nnes ttum di tezribin, d si yewwet in taddart
n weltmis ffyun-as imeckanen d wellan ttazlen in mmi-nnes d mmlun-as :- ammi
ffkaney ucéu a-t-nefk in asasay , s teslu mmi-nnes awal-uh tergeb s imi n taddart
tufu asasay-ih nit fummis twella in ara-nnes d teml-asen :- nec sasiy gebl-as.

Neyyet temlu tawalin-uh tceqqeq tamurt saddu itaren n rummis d si memmek s
a-yehwa d alemmas-nnes fummis tgu weltmis d tettef-t s tajekkurt-nnes d tenzy-t .

04 tbucilt d rummis ameckan d igujilen , d ayen tbucilt-tih tisi tganad rum-
mis am cecciw txeddem yfes ass kkul smay ayec¢ d ayedder am ara n iwdan .

D ayen ibucilen-ih yersen tcecciwt tekkam di tusebbint n taddart teqdim , ttafew
d zelgatin-nnes gaj di taddart , d niten wel ssnen yfes .

Ass n ussan tugur tbucilt in twessert tenced-tet d teml-as :- a-nana yri tcecciwt
udem-nnes zuggey d yal ass tteffey d trewweh in taddart d wel ukzey-c mani ttafew
sterru yfes :- ugur eqgen tillit di tar-nnes d eqqgen d iyef widi n tillit taheSwayt n tis-
ent d rrxa-tet .

Trewweh in taddart tgu may teml-as yfes twessert d teqgen tcecciwt s ftillit d
terxa-tet tfar ayen tcecciwt-tih ansi tekmu di tusebbint n taddart , d tbucilt-tih
tettef iyef n tillit d tebbe€ dis ansi tewwet an mani tekmu tceccwit , tekkes tyuyat d
ibidjal af imi n tusebbint d tekmu si tekmu tufu tmidelt n yerden d tmidelt n temzin
, d tufu sen n iqullicen uggun win tek€ab d widi win awray .

Tewwi ayen iqullicen-ih d tessa tlab-nnes tec¢ar dis temzin d texwa tzelgatin n
tcecciwt d teffey , tedri tusebbint zdeffer-as , trewweh in taddart tenzey tasirt ,
tezdu temzin d tgu in rummis yrum n uffin d bazin n tzelgatin. Ansi yused rummis
yufu uééu-yih yekker yenced-tet :- smani u¢¢u-yuh kkul aweltmu , terru yfes :- e¢¢
yefk-aney-t rebbi, yecCu d yeffey s ayurar tefk-as weltmis sent n tek€ab d teml-as
:- axx urar sisent , nit yeffey yetturar d neyyet tugur in tmidal-ih tyerref di temzin d
yerden ansi tessemda-ten ,sihya iwella rummis d yeml-as :- aweltmu ffkid tek&ab
, tefk-as sent n tek€ab tyayet d teml-as :- axx urar sisent d lemtenni lya aten-rrnan
sik ak-kksey uglim-nnek .

Yugur bucil-ih yetturar rrnan-tent sis d iwella yetoayyet , tbebhez dis weltmis d
teml-as :- axx tikkelt-uh uggut urar sis d lya rrnan-cek ak-kkesy uglim-nnek , yeffey
yetturar d ibucilen yurar didsen yerna-ten d irewweh in weltmis iferreh d yeml-as:-
rrniy-ten rrniy-ten .

Yekber d yedwel d aterras , tesy-as weltmis funas d tesy-as wlli ikerrez d imegger
am iwdan d erni tg-as tmettut, qgimun di taddart uggut d tisi ayen tmettut-ih wel
tyec weltmis .

D ass n ussan hwanet tbuciln-ih in tit n amen wrednet tufu tmettut -ih n bucil
tzelqatin n tlifsa tekker tewwi tzelgatint-ih d telwest-nnes wel testkebber d tlif-
sa-yih tkebber dides .

Af ussan tetterbeq ayen tzelqut-tih d tedwel d tlifsa d alemmas n ddist-nnes, neyyet
tkebber d tlifsa-yih tkebber dides .







Si yeslu awal-uh yeml-as :- lya yused tafwa-nnem memmek a-t-takzed ,terru yfes :-
at-takzey s tukkedt-nnes elli yeqrew-tet amziw , yessiken-as tukkedt-nnes tukez-t d
tefreh sis d teyli-yas d kkmun in birgen yeml-as tafwa-nnes :- ugur tiru d awid tziwa
n mekli d lya wel aban-c am-t-ffkun rrwel sis d ne¢ a-cem-fukkey sisent . Trewweh
in birgen n tekniwin-nnes tefrah s tafwa-nnes, si zfun-tet ayen tekniwin-ih qgimun-
et ttzeffunet dis d mmalunet :- tferreh wel temmaled lla yus-as-d tafwa-nnes ,d si
wetanet mekli ,tewwi tziwa kkernet mmlunet-as :- muc hetta tniltit at texwa tziwa
in iwdan , tekker neyyet texwa tziwa d terwel sis d nitent ttazzelnet zdeffer-as ansi
wwetnet in birgen-ih n bucil.

Yekker nit yeml-asent :- an dah d imul elli ttgumet dis yerxa , akwu nec tafwa-nnes
at tawiy at tedder didi . Yewwi mmi-nnes dides d yuru uggut s tmahermin , iget-tet
af udem-nnes yufu dis tmura meqgeryet ddren dis d yenzey-d ayen tagerqurt-tih
yezdu sis in aneffis tessahwad awray , d yezd'u in azelmat tessahwad Ifejret ,d yed-
der s Ixir-ih nit d mmi-nnes .

egg, yerru yfes jeddi-s :- mmay tnecded tyessed at trewled , yerru bucil :- la la ajeddi
yer siha necdey, yeml-as jeddi-s :- lya iyes uggun ay errwel seyyed a yessuggem and
a-ttSey ayexwa rrig-nnu d ayen rrig-uh lemmi ilewweh-t a yedwel d ilel agar-i dides,
d ay-exwa tusebla a-t-ilewweh a tedwel d uzzun .

Ass widi yekker bucil d yufu jeddi-s yette$ yexwa tusebla d rrig-ih elli yeml-as yfes d
yenni af tagmart n jeddi-s d yerwel, d nit d brid tevhel ayen tagmart-ih ansi yewwet
Ihes-nnes in amziw , yekker amziw d yeqqim yettazzel af bucil d si qerreb at yawet
,yekker bucil ilewwehtusebla tedwel d uzzun , ilewweh d rrig-ih yedwel d ilel agar-as
d amziw a€ezzab , igu sah amziw yessiwel af tagmart-nnes d yeml-as :- adhiba adhi-
ba sigres s temzin yeccur. Si teslu tagmart tawalin-ih tgu sah d twella in amziw , a
yekker bucil as imel :- adhiba adhiba d' islan at tlehded d teyssi-s n iwdan at tezfed
,at tegg sah tagmart at twella in brid-nnes ,d qqimun sah amziw yetsiwel at twella
d bucil s tawalin-nnes yetter dis ,ansi yedhec amziw d yessiwel af bucil :- wwded a
tafwa a-k-mmley tawalin sslet-tent seyyed , d brid-nnek s at-tafed usef n tlifsiwin
mml-asent yawellah tzerzrin ad ccefnet ak-ggunet brid , d s at-tafed usef wayet n
tyurdam mmel-asent yawellah tnemzin ad-ccefnet a-k-ggunet brid , d usef n idem-
men mmel-as ya wellah tammemt a-k-yegg brid , d usef aneggura n arSet mmel-as
yawelleh ttlussi a yeccef ak yegg brid d rrni ugur at-tafed tlata niseqgen d agar assay
d assay tagurya n ass, d lya tusid an assay amezwar sisew tagmart--nnek d aden iyef-
nnek d tteS and ak-d-asun sen n iwdan a-cek-xxwan in assay, a cek-ec¢un d a-k-ffkun
tmehremt , ahrez-tet yrek ,sihya at tugured and at tafed assay widi ged am memmek
tgid tikkelt tamezwart , d sihya am ayih , d assay aneggura ak ffkun iwdan-ih tarqer-
qurt ahrez-tet .

Yugur bucil d brid-nnes yufu elli yeml-as yfes amziw d igu af awal-nnes , d yewwi
sisen tmehermin-ih d tagerqurt igetten di sigres-nnes d yettem yeggur yeggur yeg-
gur . ansi yufu baba-nnes af assay yetsisew d imegras-nnes yukez-t, d baba-nnes wet
tyukez yeswu amen d yeml-as :- axali mani ad afey ad-ttSey nnec aterras win brid .

Yessiwel aterras af tmettmu-nnes ( mmi-nnes n bucil-uh, telli iget-tet tsefred d ig-
aziten d ig-as tudeft di tmeggin-nnes d tE€ayren dis mmalun-as telli ttellef tarwa-nnes
) d yenki-tet dides smay at teSSiwet in birgen-nnes , d niten di brid yetsehka dis wel
terru-c yfes ( wel-tessal-c dis ), ansi yekkes-as s tmeggin-nnes tudeft-ih elli gun-as, d
teml-as af tsisewt-nnes simanis yugur tafwa-nnes in amziw an ussan-uh elli gun-tet
di nilti . bucil tzelgatin n tlif
sen yfes d si ulinet tgas thebhubin n tummen d tgu di uggut sisent tzelgit-tih n tlifsa .

Sihya yused bucil s talat ga€emzen in mensi tekker tmettut tewwid thebhubin-
ih n tummen d teml-asen :- memmu siwen aynejjem ayec¢ tahebhubt n tummen
di imi uggun kkren ukkul yessun atzemten , tekker tezzel in aterras-nnes uggut d
neyyet uggut d telwest-nnes tefk-as tahebhubt elli dis tzelqut n tlifsa .

Af ussan tetterbeq ayen tzelqut-tih d tedwel d tlifsa d alemmas n ddist-nnes, neyyet

OQf aterras yres seb&a n tsednan d seb€a n tyallin wet tarewnet-c,ass yused
ateras-ih d imi n taddart d iyef-nnesdi tamurt yetxemmem may ay-egg di tmed-
dert-nnes d nit bla ara, yextem yfes wesser yeml-as :- acbik a tafwa amlemmi
texwid lhem n ddunit af iyef-nnek Yerru yfes :- may ak mmley ajeddi lhem elli yri
wel yella an hed yri seb€a n tsednan d seb&a n tyallin wet tarewnet-c d I€Eamer-nnu
yemda d wel giy-c ara .

Siyeslu wesser awal-uh yenzey-d tyarit s sigres-nnes d yeml-as :- akwu yri ddwa-yuh
ffk-t in tsednan-nnek smay ad afu-net, d tyarit-tuh in tyallin wwet-tent sis ad afunet
, dlemtenni yri ccert uggun, yerru yfes :- ccret may tyessed yer ad asun ara, yeml’-as
wesser :- ad awipysik bucil amezwar s tsednan-nnek d abudi amezwar s tyallin-nnek .

Nnten iyerren d rrninet tsednan-ih ibucilen d ufunet tyallin ibudeyyen , nnten si-
hya isuggasen kebren ayen ibucilen-ih d kmun yyarun di tmezgida d yisi a€ezzab-nnes
elli yetsi€er disen wesser-ih n ddwa n baba nnsen , d yal ass a-yettef wesser-ih bucil
amegqran win aterras-ih igerres dis d yemal-as :- imel in baba-nnek tawalin-ih, d bucil
yettetta wel yemmal-c in baba-nnes .

An ass n ussan yekker wesser-ih yettef bucil d yeqqru-as tukkedt-nnes d yeml-as :-
muc mmliy-ak imel in baba-nnek tawalin-ih .

Irewweh bucil in taddart d yetta wel yemlu-c in baba-nnes , d si usun-d ttet-
tun di mensi yezfu baba-nnes tukkedt-ih elli temmeqrew yenced-t :- smay sah tuk-
kedt-nnek , yerru yfes :- wuha a€ezzab n tmezgida igeyyed sah bac wet-tettiy-c d
yeml-iyi-d imel in baba-nnek tawalin-ih .

Si yeslu baba-nnes awal-ih yukez selli a€ezzab-uh nit wesser n ddwa yrtfeker dis s
ccert nnes . Sihya yessiwel in tsednan-nnes d yeml-asent :- wesser n ddwa yused s
ay-awi tarwa-nnu amegran d abudi amezwar sah yecret yfi s tikkelt tamezwart d ne¢
wel yessey-c as ffkey may iyes d tiru ella an-nerwel s tmura-yuh .

Sihya it-ih laymen igebbac-nnsen d gun-ten af ileymen d ffyen wel yessen yef-sen
hed, d niten ggurun teftekr mmi-nnes n bucil ameqran selli tetta Ibug-nnes di tadd-
art, tekker temlu in tarwa-nnes af lbug-ih , sihya yenni bucil af agmar-nnes iyes in
taddart ad yawi Ibug n mmi-nnes . Si yewwet in taddart ilaga-t a€ezzab d imi n tadd-
art d yeml-as :- may a tarfwa tusid in jeddik ney tusid in lbug n mmi-nnek , yerru yfes
:- usiy-d in jeddi ad ddrey dides .

Yeqqim bucil-ih d jeddi-s amziw , yettet isan n izerzren d yesseyr-t may yellan d

ddunit, yeqqim yres isuggasen an ass bucil-ih yestehhec yun-nnes d iyes ay-errwel d
ay-awet yun-nnes .yekker yenced jeddi-s :- ajeddi lemmi s ay-errwel sik hed may ay-




tent in imeckanen di yled , d tekmu in twiza tga€mez agarasent d teqqgim tqercel ,
ansi tused nanna-nnes

tekmu saduw-as d tgim twessert ttelm-as di teglumin-nnes, si yewwet llweqt n me-
kli d nitent ttettunet , tbucilt-ih atawi imi d at-teg teqlumin sadw-as d nanna-nnes
ttelm-as disent , kkernet ayen toizbin-ih t€anednet dis d tteggunet may ttegg ,
amecwar ansi teffy-asent tlifsa-yih , kkernet tezzaweknet d neffetnet ugednet sis
. S zzlala-yih ssesrunet teqlumin-nnesnet di bazin d arway d tbucilt teqqim d am-
kan-nnes d ulman-nnes imul hedgen .

Kkernet tterrunet di teqlumin-ih elli helleknet d tbucilt tekker trewweh , d si neyyet
d brid-nnes yuta sis arkas-nnes , twella at tawi yezret-tet tarwa n SSultan , d neyyet
si tezru yethekker dis tugged d terwel teggu arkas-nnes .

Yekker tafwa n SSultan yewwi ayen arkas-ih dides . tewwed tbucilt in taddart tekkes
ayen irwa.-ih elli yfes , d teqqim trekkeb di mensi in tsetmis , ansi usunst-d tsetmis
mlunt-as af elli iSar di twiza d af tbucilt n ulman d mlunet-as :- ayen tbucilt-ih am cem
sihya, terru yefsent :- ih | ne¢ udem-nnu win twiza muc mani teggumt-id tufumt-id .

Ussan uguren yekker tafwa n SSultan yemlu in tayya-nnes :- awi ayen arkas-uh d
nnet sis af tbucilin n tmura d telli as d-yas awi-tet didem .

Tgu tayya may yeml-as yfes , d teqqim ttennet si taddart in tayet lemtenni wel tu-
fu-c tbucili telli as d-yas arkas , ansi d aneggura n ass tused in taddart n tbucilin-ih
tekmu d teml-asent :- ayen arkas-uh telli as d-yas at tyay tafwa n SSultan , kkernet
tameqqgrant d talemmast zewetnet dis af itaren-nnesnet lemtenni wed dyusu-c yef-
sent , amecwar ansi tused tameckant tezru arkas-nnes an tayya teml-as :- arkas-uh
win-nnu mani tufi-t , terru yfes tayya :- tafwa n $Sultan yuf-t di brid-nnes d yemlu
telli as d-yas at-tayey .

Si sslunet tsetmis awal-uh ukeznet tsisewt , d kkernet uggatunet dis d mmalunet-as
:- isar cem ayen tih telli tusid in twiza d teggid-aney anessiser ulman-nney d trew-
led, tused twessert tekker tebhez disent d teml-asent :- cekmet Ixir-uh kkul neyyet
tgakmet d tirew tekkermet tuggatumet dis , mmala yal uggut at-awi iman-nnes d at
tugur .

Ffeynet ayen tbucilin-ih ugurunet in taddart-nnesnet taqdimt d gqgimunet xed-
demnet d iwdan d tbucilt tameckant teqqgim an twessert ansi yused tafwa n SSultan
n yewwi-tet d ig-as takerrust n awray yesrewweh-tet dis in yasru d yuy-tet .

usiy-d ssyus d ggiy-ten dus

ussan n dula isinet tlata n tbucilin tgujilin , d yal ass at-tugur uggut sisent
in ssuq at-tsey ilis n tudeft , at-tgercelnet d at-tellemnet d at-tuggur uggut sisent
at-tessenz, d s azel n ulman at-tsey sis tgudayt nisan, d ilis n tudeft .

Ass n ussan testaget didsent twessert tamrabet (twella di taslugit lemmi tyes ),
d ass tekker tbucilt tameqqrant tewwi ulman in ssuq tessenz-ten d tesyu isan d ilis
n tudeft d neyyet d brid-nnnes in taddart tused in tit n amen tgu isan-ih af tyayet
d teqqim tsired d ilis , ansi tused tasluqit tuker isan-ih d terwel tezret-tet tbucilt
tuzzel zdeffer-as lemtenni wet-tewwet-c , ttwella in taddart d si tekmu in taddart
necden-tet :- mani isan, terru yefsent :- assu ssenzey ulman s azel yedrus .

Ass widi tekker tbucilt talemmast tewwi ulman tessenzet-ten , d tesyu isan d ilis
n tudeft , am ayih tused af tit n amen smay at-tessired ilis n tudeft , tused taslugit
tuker isan-ih d terwel , tuzzel zdeffer-as wet-tewwet-c . D sihya si tekmu in taddart
necden-tet af isan teml-asent :- ssenzey assu ulman s azel ixu$ , ssusemnet d kker-
net tqercelnet ayen tudeft-ih d llemnet-tet .

Ass widi tugur tbucilt tameckant in ssuq tessenz ulman d tesyu am tsetmis isan
d ilis , si tused af tit n amen tgu isan af tyayet d teqqgim tsired d ilis-ih , amatu sah
ted€es tasluqit-ih d tuker isan-ih tezret-tet d tuzzel deffer-as, ttazzel d neyyet ttazzel
ansi tekmu tasluqit di tusebbint d neyyet-ya tekmu zdefr-as , si tekmu tufu taddart
meqgeryet temmessa d s igebbac-nnes, teqgim ttennet di taddart-ih ansi teffe€-as
twessert (tasluqit-ih tedwel d twessert), teml-as in tbucilt :- Ayelli nnec twessert wel
yri hed ugur awi-d tsetmim d teddred cem didesnet dah, d akwuh dis gaji yemmedri
d elli tyess-t at-tafed dis, d err Ibal-nnem at-tarad zzat tsetmim , d axx ayen izug-
gen-uh lemmi may tyessed sery d uggut s izuggen sihya am-d-asey .

Teffey tbucilt d tewwi tsetmis in taddart n twessert, d qgimunet dis . Ussan ugurun
tkebbernet yfes tsetmis d ugun-tet txeddem disent .

Ussan ugurun yellis n SSultan tgu twiza d tessiwel in tbucilin-ih , kkernet nitent
s ad-ugurunet in twiza , tekker tbucilt tmeckant s at-tugur dides-net lemtenni
wesgunet-c at-tugur dmmlunt-as :- cem gaEmez sired igebbac d ganey mensi udem-
nnem muc win twiza .

D si nitent ugurunet tekker neyyet tgu amatu n bazin d tessery di tasbibt ih n nan-
na-nnes, tus-as-d twessert-ih tessefwet-tet d tesreg-tet s Ifejret d teml-as :- tiru s ad
dewliy di tlifsa d am-dasey in twiza ad kkmey seduw-am d cem wet-teffey-c and ad

ffyey .Sihya tekker tbucilt d tewwi dides tkumcet n thelwayin tefket-

ifwat ,yekmu tafwa n SSultan in gaji d yettes, di zegni n it tekkes taslugit tabergunit

yfes d tenced yunir :- aze€ma tafwa n SSultan yettas smmay ad baney, yerru yfes
yunir :- ban ban tafwa n SSultan yetteS , tekker tbucilt d tefwet ifwat n tsilewt d
tettes yerdis-as .

Qgimun saha ussan ansi yestaget tafwa n SSultan s yunir-ih yekker yeml-as :- lya
teml-ak tawalin-nnes mmel-as :- yetteS d nnec¢ wel yessey-c attsey , sihya di zegni
n it d nit yerru iman-nnes yette$ tekker taslugit d tenced yunir af tafwa n SSultan
yetteS ney yeSttaget ,yerru yfes :- ban ban tafwa n SSultan yette$S , tekker tefwet
igebbac-nnes d tused tette$ yerdis-as, d si yetmelmel tekker tbucilt s aterwel yek-
ker yessery di tlaba tfawt d igu dis llamaret . Yekker ass widi yufu tlaba-yih tem-
melhreq yukez selli tbucilt-ih temmemlek yessekker-tet d tedwel d tbucilt .

Sslun iwdan s taslugit-ih tedwel d tbucilt imul tehdeq , yekker tafwa n Eammis
iyes taslugit smay a-t-yay am tafwa n SSultan ugurun nntten af taslugit d wwin-as-
tet d gun-as islan d ssekmun taslugit-tih d tsunit n isan d tsunit n ifwat n tsilewt, di
zegni n it tekker taslugit-tih te¢¢u isan d twella af bucil-ih teqrwu-was ddist-nnes
d terwel .

usiy-d ssyus d ggiy-ten dus




Ass n ussan yeslu sis amziw yus-as-d in tiyremt d yeml-as tawalin-ih tukez-t d tezuf-t,
yugur amziw in aheddad d yeml-as :- nnjer tgurjemt-nnu smay a-yedwel [hes-nnu am
win bucil ameckan, yenjer tgurjemt-nnes d iwella in tbucilt-tih d yeml-as :- aweltmu
2zly-yed tajekkurt-nnem am-d-aliy, si teslu tbucilt tawalin-uh s Ihes n fummis tezzel-
as zaw-nnes heyyalha fummis , igu sah ikerrec dis amziw d yekm-as in gaji, si yezret-
tet d yufet-tet imul tehdeq ireq ul-nnes in twala-nnes wel inejjem-c at-yec¢ , yekker
yeml-as :- wel ihan-c yfi a-cem-¢cey lemtenni tiru s ad sskufsey yfem at dewled di
tasluqit , sihya yeskuffes yfes tedwel tbucilt di tasluqit d tneggez s tiyremt d terwel .

Teqqim teggur ansi tlaga-tet twessert ttebbi d igecqucen tezret-tet ayen twes-
sert-tih tewwi-tet dides in taddart d tefk-as igulaz n u¢cu wel taba-c a te¢¢, tekker
tefk-as uferfic te€Cu , d twesser-tih tisi wel-yrec-c yunnu d tasun-t-as tbcilin yal ass
zzadunet-as di temzin d nnasunet yres .

Ass n ussan d nitent tteSnet tekker taslugit tekkes tabergunit yfes d tedwel d tbucilt
tekmu in kamur d tezdu temzin d terru yfes tabergunit twella d taslugit , kkernet
tbucilin-ih ufunet temzin mmezdunet susemnet heyyalhumet uggut sisent elli tez-
du , tgimunet saha yal it tezzad-asent d tettes ansi tekker twessert dyet tufu ayen
tasluqit-tih tekkes tabergunit-nnes d tedwel d tbucilt tezdu d twella tettes .

Ass widi temlu twessert in tbucilin ad rewwehnet, tufu memmu at iwennes, teqqim
tbucilt wehdes neyyet d twessert-tih tduggel d tbucilt lya wahdesnet d tasluqit lya
zzat iwdan .

Ass n ussan tenki-tet twesret in assay atessired ihedrac-nnes tefk-as ukemmes ,
tugelt di tukrimt-nnes d tugur in assay , tufu tbucilin tsirednet d kul may ad asunet
s ad xxwanet sis ihedrac smay at-tessirednet a-t-tebhez disent, ugurunet tbucilin-ih
d ggunet-tet wehdes af assay , tekkes tabergunit-nnes d tedwel d tbucilt tessired
ihedrac d neyyet tsired yuta sis zug s zaw-nnes d affa n amen d si tessemda tedwel d
taslugit d trewweh. Sihya amatu yused agnaw n tafwa n SSultan yewred in assay-ih
yufu zug-ih d yufet imul yezzegret yemlu agar-as d iman-nnes :- memmu neyyet-tuh
elli yres ayen zaw-uh kkul , yebrent af ukmiz-nnes d yewwi-t in tafwa n SSultan , si
yezru tafwa n SSultan ayen zug-ih yemlu in agnaw-nnes :- ugur in taddarin in tmura d
nnettent taddart taddart af yunnes n zug-uh lya tufid-tet , tiha neyyet telli s at-tayey .

Yugur agnaw yettennet di taddarin n tmura af tbucilt n zug-ih ansi yused in taddart
n twessert-ih yenced-tet , tekker teml-as :- wuha zug n yelli (taslugit) . Iwella agnaw
in tafwa n SSultan d yeml-as :- zug-uh elli ufiy yeffey-d win tasluqit tella an twessert .

Igu saha tafwa n SSultan imiti d yemlu :- taslugit-uha lazam temmemlek , d yugur
in baba-nnes d yeml-as :- yessey ad ayey ayen tasluqit-ih .

Gun islan d ssrewhun-as taslugit-tih di tsilewt d wwin didsen tsunit n isan d tsunit n

OQfaterras yres sen ibucilien d tbucilt, d tbucilt-tih tisi imul tehdegam tzer-
zert d zaw-nnes selli yezzegret ansi yettaydi tamurt .

Ass n ussan imiti baba-nnes iyes a-t-yefk in tafwa-nnes , Ihezzer wel iyec a-t-yefk
in aberrani, yekker yemlu in tmettut-nnes :- yelli wel yessey-c at tefkey in aberrani
s at-tefkey in tafwa-nnu yessey-tet a teqqim yri dah di taddart, texle€ tmettut-nnes
s awal-uh d terru yfes :- memmek at tefk-ed yelli-k in tafwa-nnek , yella memmu di
ddunit yettay weltmis .

Sihya kul may tgu dis ayekkes may elli d iyef-nnes lemtenni wet-tnejjem-c d yerni
yebhez d yeggel dis s illaf lya wet-tgu-c may yemlu yfes !

Tugur mmi-yih tenzey-d in yellis tmen n temzin d teml-as :- axx ayelli zzed temzin-
uh assu s an-ney-ddasun iwdan in mekli, tewwi tbucilt-tih temzin d tezzad, ansi
yekmu yfes rummis ameckan d yeml-as :- aweltmu lya tyessed at takzed in may
tezzaded di temzin-uh , mettu d cem tezzaded d geyyed imi n ta€ebbut s aren n
temzin , tmettut d tzdu d tg-as tummen d teml-as :- mmlid mmay zzadey di temzin
, yerru yfes :- tezzaded di temzin in islan-nnem s a-cem-ffkun in fimmim , tekker
tbucilt si teslu awal-uh ttzewwek d teqqim temmal :- ad-nnyey iman-nnu d wet-
tayey-c fummu, yerru yfes fummis :- la at-nenped iman-nnem la at-tayed , nec
yri ddbaret smay at teftekked s ayen wuh kkul , ass n islan nnec ad ukrey sim zweg-
nnem d ad rewley sis d cem ekker azzel yfi and an netteqqga s tmura d nerwel .

Ass n islan yuker bucil ameckan zweg d yerwel sis uzlen yfes iwdan wet-tewten-c,
tekker tbucilt teml-asen :- nnec ad azley yfes at tetfey d as-ssekney, tuzzel zdeffer-as
ansi tteqgan af iwdan , wedden d yefk-as zweg-nnes d yessekn-as tiyremt d yeml-as
:- qgim dis febbi am-d-yawi tnuba-nnem dus and a-yegg rebbi brid . Iwella in taddart
necden-t af weltmi-s ,yeml-asen :- tewteyyed d tewwi seyyed zweg-nnes t-terwel .

Teqqim tbucilt-ih di tiyremt , tessaw s Ixir n febbi d yal ass as-d-yas fummis d nit
yetsefred yerdis tiyremt , d as imel :- aweltmu 2zly-yed tajekkurt-nnem am-d-aliy
,sihya as tezzel tajekkurt-nnes ay-kerrec dis as-yali, ad haderzen d ¢€un d ad swun ,d
a yeqqgim an timu€€u , d lemmi ay-rewweh in taddart as-tefk mmi-nnes mekli-nnes
as-imel :- cebaey wel yessey-c a ¢éey .

Yeqqgim saha ussan ansi tettef-t mmi-nnes tebhez did tyes at takez mani yeggur
d may yettet , d amezwar wel yehka-c lemtenni s tita ansi yeml-as af weltmis telli
tella di tiyremt , tugur mmi-nnes in tiyremt d tessiwel af yellis :- ayelli zzly-yed ta-
jekkurt-nnem am-d-aliy in dus , tergeb yellis s iyef n tiyremt d teml-as :- ne¢ muc
yellim d wellac memmu igu elli ttgum ! d sihya amayih tgu in baba-nnes d fummis
amegqgran .







Sugges yugur rrninet sisentin , tawerdit tewwid tafwa mellel (dref) d tmettut tidi

tewwid tafwa zettef (atciw) , d ansi kebren ibucilen d wella-c memmu yessen
yefsent may gunet .

Ass n ussan yekker tafwa n SSultan yessiwel in iwdan d yeml- asen:-assu yessey at
tahrey ibucilen , usun-d iwdan ga€emzen tsugmen lemmi ad awin imeckanen-ih

, d yessiwel tafwa n SSultan :- suffey-t tafwa n tawerdit , amecwar ssufyen d

ayen bucil-ih amellal , yekker yeml-asen :- rrut muc wuha, Yessiwel tikkelt tayet
ssufyen bucil-ih amellal tafwa n tawerdit , yecxer disen d yeml-asen :- rrut muc
ayen wuh d mmlut-asent ad ffeynet d kul uggut d ufes-nnes tafwa-nnes .

Ffeynet sisentin , tawerdit tettef bucil amellal d tmettut-nnes tettef bucil azettaf
, d nit yeqqim yezzar disent wel yukez-c may tteggunet ansi terru yfes tawerdit d
teml-as af elli tgu neyyet d tmettut- nnes .

Yekker yettef agnaw-nnes yeny-t , d tmettut-nnes yeny-tet , d tawerdit n twerday
teqgim yres, d gun ara yaye. d ddren di lehna .

usiy-d ssyus , d ggiy- ten dus




ddlamat, nnec yir ad nnesy dides imul-iyi-d .

dyet tewwi tawerdit tayya-nnes tesmek-tet d tefewweh-tet , d tessikem-tet in gaji
, ansi yused bucil-ih in gaji di tallast d yette$ nit d tayya heyyala tawerdit d si s a-yef-
fey turi-yas tawerdit di tawerqit :- nnec¢ tawerdit n twerday ad gelbey s iwdan d wel
gelben seyyed ssufyiy-ak ayel n I€aj d tafettalt n tagmart d SSutSey-cek d tayya-nnu,
d teggen tawergit-tih di jjerd-nnes , d yeffey irewweh in yasru-nnes .

Ussan ugurun yused d ibucilen-nnes yethedrez didsen af tbucilin tiha tezEem d yellis
n flan tecyen wel gun-c tbucilt di tmura wt-tnezpen-c, yekker uggun sisen yenzey af
tbucilt n yasru d yemlu :- tbucilt tez€em wella-c memmu yezrfet-tet teggur di yled
, si yeslu tafwa n SSultan awal-uh yeml-asen :- wellac awal-uh , nne€ Idennat nnsiy
dides , d yeml-asen af tsisewt-nnes dides ,d' awal-nnes yekker yetgel-asen , ansi
uggun s ibucilen yezfu tawergit temmeqqgen di jjerd-nnes ,yezzel ufes-nnes yew-
wi-tet d yeqqim yeppar dis af ibucilen .

Si slun ibucilen awal-uh elli yemmari di tawerqit , dd'Sun d tgergren yfes, d nit yek-
ker yestyayet iwella in yasru n baba-nnes . imiti d yemlu :- lazem as-gey tyusa as-rrey
elli tgu d-iyi-d .

Ass widi yugur in baba-nnes n tbucilt d yeml-as :- nne€ yessey yelli-k at-

tayey , yugur d yemlu in yellis af may iyes tafwa n SSultan , terru yfes yellis :- elli
tyessed cek ababa , iwella aterras in tafwa n SSultan d yeml-as :- yelli taba yfek d
ncalla rebbi a-cekwen-ihenna .

Yefreh bucil d yemlu agar-as d iman-nnes :- lazem at tawiy d at tefkey in agnaw-nnu .

Ussan ugurun d gun islan d wwin-d icemjan , d zzyarit yettali an ujenna, ssekmun
tsilewt in taddart n isli , d yewwi-tet nit in gaji d yessiwel in agnaw-nnes d yeml-as
:- tuha tsilewt-nnek ugur ikem yfes .

Yekmu agnaw af tsilewt, d yedri yefsen bucil gaji, d yeqgim agnaw nit d tsilewt wah
edsen, d kul mani a yeccef ay-ay dis as- tmel :- wet tay-c d-iyi-d an at teddsed ayen
ssemsem-uh, d yeqqgim yetteddes d ssemsem-ih d neyyet tezzar dis d tedda$, d kul
mani a yessemda s iddas at-tebzeg d as-tmel :- yu.a seyyed , d yal amecwar ad yas
tafwa n SSultan af imi n lbab , d as-imel in agnaw-nnes :- may ttegged aberka , ayerr
yfes berka :- ttsekmey d tsufyey a baba ,d saha yugur it ukul d nit yetteddes .

D ayen bucil-ih yres tmettut tayet (yellis n Eemmis), ass widi tused tmettut-nnes in
tawerdit d tufu yres zweg n awray , teml-as in tawerdit :- memmek yrem awray-uh
ekkul d fkun-cem in agnaw , terru yfes :- wuha may yur-iyi-d febbi , amecwar ttmiti
tawerdir d temlu in tmettut-ih :- eyya an beddel d am-fkey zweg-uh d tteS d aghaw,,

d nnet at ttSey d aterras-nnem , Terru yfes :- may yfes ! lya s ad-iy-tefked zweg-uh .

D sihya gunet di may yessunet , tawerdit tensu d tafwa n SSultan tmettut tidi tensu
d agnaw .

VYV VY YV TSISAWT N TAWERDIT N TWERDAY (2\3).




faterras yres iyef n yelli tekber d tedwel d tnemzit imul tehdeqd tbu-
cilt-tuh ansi tekber wess-igu-c baba- nnes ssmeyyet .

Ass n ussan yemlu aterras-ih in tayya n yellis :- ugur in lalla nnem d mml-as may at
tsemmiy , tugur tayya-ih in tbucilt d teml-as may yeml-as baba-nnes , tekker terru
yfes :- nne€ semmipy iman-nnu ( tawerdit n twerday ad gelbey s iwdan d wel gel-
ben-c seyyed ) .

Tugur tayya teml-as in baba-nnes af ssmeyyet elli tgu in iman-nnes .

Ass n ussan tused tbucilt tih af rrucen n yasru d yezret-tet tafwa n SSultan tetbages
am tziri , d sihya ass widi yused d yewwid dides zweg n awray , d iga€mez yetsug-
gem dis seddu rrucen , amatu sah ansi terqeb tbucilt d tezr-t d ufes-nnes zweg-ih n
awray ,tekker tessiwel in tayya-nnes d teml-as :- ugur in bucil-ih d mml-as lalla tyes
at-tsey sik zweg elli yrek ,ugur tayya in bucil d teml-as awal n lalla-nnes , d yerru yfes
:- nnec wel yessey-c at-t-ssenzey , d mmel in lalla-nnem egg at tessuffey ufes-nnes
as-agley dis zweg-uh , tekmu tayya in lalla-nnes d teml-as may yeml-as yfes tafwa
n SSultan, si teslu tawerdit awal-uh tenki tayya-nnes in ssuq smay as-t-tawi ayel n
I€aj .

Tugur tayya d tewwi-yas-d ayel n I€aj, texwa-t d tgu sis ufes n bnadem d tezzel-t in
bucil-ih , ssmeyyet ufes-nnes, llaga-t bucil-ih d yyeqgim yetta dis ssyah d ssyah, d
yugel dis zweg .

D ass widi yused tikkelt tayet yewwid dides tamcet n awray d ige€mez sis zzat yasru

seddu rrucen n tbucilt , tergeb tawerdit d tezru ayen tamcet-ih , tenki tayya-nnes
in bucil tyes at-tsey sis , d sihya tugur tayya in bucil d teml-as af may tyes lalla-nnes
, yerru yfes :- muc mmliy-am wet-tsenzey-c disen s ddrim , ugur in lalla-nnem d
mmel-as yir at tessuffey zaw-nnes as agley dis tamcet-uh .

Tmiti tawerdit amatu d tenki tayya-nnes as-tawi tafettalt n tagmart .

tugur tayya tewwid tafettalt d tefket-tet in tawerdit , tessired-tet d tedhen-tet s
udi, d tugel-tet di zaw-nnes, d tezzel-tet in bucil s rrucen , yekker nit yed€es in zaw-
ih yeqqim yettay dis , d yugel dis tamcet-ih .

Ass widi am ayih yused in yasru d ufes-nnes ssemsem , tergeb tawerdit d tezru
ayen ssemsem-ih , tekker tenki-yas tayya-nnes, yeml-as bucil-ih in tayya :- ugur in
lalla-nnem d mmel-as yir ad nnsey didem It , am-t-agley di tukimt-nnem .

Si teslu tawerdit awal-uh tenki tayya d teml-as :- mml-as teml-ak lalla ad-nnsey
didek lemtenni di ddlam d wellac awal .

Tuguras tayya d teml as awal-uh n lalla nnes, yerru yfes :- nncallah di seb€a n

ftme’_ctut tedder neyyet d tafwa-nnes di taddart teqdim , dbucil-ih meskin
yemderwec,d dima yettagged d iyes ayettes yerdis mmi-nnes, d tiwdi-nnes tass-
as-d di talji lya tekker mmi-nnes in tzallit a yeqgim nit yetzewwek .

Ass n ussan yeml-as in mmi-nnes :- ayen ccix-ih elli yettedden a-d ugurey a-m-t-
tenyey bac wet-tekker-c s yerdis-i, terru yfes :- la a tafwa memmek tyessed ad-gey
tzallit-uh tin febbi muc tin ccix , yeml-as :- mmala mani febbi yessey a-t-sahkiy ,
lemtenni wel terru-c yfes .

Ass widi yeffey aderwic-ih di talji yugur in ccix n tmezgida-nnsen yenyet d yewwi-t
in assay d yehleb-t dis, iwella in taddart d yeml-as in mmi-nnes :- tteS ccix-ih-nnem
nyiy-am-t d beltey-t d assay .

Si tesslu mmi-yih awal n tafwa-nnes d amezwar wel tgu-c yfes utali teqgim tmiti d
temlu :- wuk balek yir iget-tet , nit aderwic a-t-yegg , ad debrey ad-gey tyusa bac ad
sufyey tafwa-nnu s tanbast-tuh elliigu .

Twwi-d aberkus meqqer teyrest d teblet d assay-ih elli dis ccix n tmezgida-nnsen
d twella in taddart teml-as in tafwa-nnes :- a tarwa yir ffey in imi n taddart assu
sa-yewwet anzer s tnifin d temzin, yekker aderwic-ih yeffey in imi n taddart d yeqqim
ireqgeb d mmi-nnes denneg affuj tcerte€ di tnifin d temzin .

Ussan ugurun ffyen-d iwdan n tmura-yih ttenten d necden af ccix-nnsen ansi yused
aderwic d yeml-asen af may ttentem , mmlun-as :- nettennet af ccix-nney cek tezrid
ci, yeml-asen :- ccix-nnwen nyiy-t d helbey-t d' assay .

Si slun awal-nnes ggimun ddasun (snen-t aderwic) yekker uggun s iwdan-ih yeml-
as :- bahi mani tgit, yeml-as aderwic :- helbey-t d' assay , mlun-as :- many assay-uh
? yeml-asen aderwic :- eyyat didi a cekwen awiy in assay , ugurun dides iwdan-ih
in assay elli dis ccix-nnsen , d wedden af agrir d qgimun regben af ccix-nnsen mani
yella, uggun s iwdan-ih yemlu :- memmu a yehwa in assay, utali mmlun in aderwic
cek a-t-tehwid in assay ne€la at-tessagden d asen-imel skerksey yef-wen.

yerru yef-sen aderwic d yeml-asen :- bahi nne¢ ad-hwiy, gnen-t iwdan-ih d ssah-
wan-t d' assay , ansi yewwet amen d yeqgim yettennet-asen af ccix-nnsen mani
yella, ansi yezfu iccawen denneg amen d yeml-asen :- ccix nnwen dis iccawen ,gun
sah d nezyen-t d qgimun tesdeffedfen dis d nit yetgel d yemmal-asen :- ccix-nnwen
nyiyt d giy-t d' assay-uh d' ass elli yewwet dis anzer s tnifin d temzin .

usiy-d ssyus d ggiy-ten dus




Ussan ugurun , uggun s iwdan n tmura yezret-tet d yekker yemlu in iwdan yfes d
sslun iwdan d yeslu sis tarwa n SSultan yugur yezret-tet yufet-tet imul tehdeq d yem-
lu in iman-nnes :- tuha neyyet telli yessey at tayey , yugur in twessert d yetleb sis
tbucilt telli yres , tekker terru yfes d teml-as :- ne¢ wel yri-c tbucilt yri tageqqit , d
tessekn-as-tet , yeml-as :- tuha neyyet telli yessey .

Tefk-as-tet in tafwa n SSultan, d yewwi-tet dides in yasru-nnes d yuyet-tet .

Sslun sis iwdan d ggimun mmalun , tafwa n SSultan yupu taoeqqit, d assu s aykem
yfes , dyet si yekmu yfes di gaji-nnes tedwel d tbucilt imul tehdeq, ass widi yeslu sis
$Sultan d yused in tafwa-nnes d yeml-as :- well-ac ayya-nnes and at-terred tkidwet
n tsetna in tmezgida ,d yrek agar dyet ded dyes wet-terred-c a-cek-nnyey , yeml-as
awal-uh smay at-yeny d ayyy-a tsilewt n tafwa-nnes .

Iwella in gaji-nnes d yeqqim yetmiti memmek a-yegg, ansi tenced-t ta€eqqit di may
yetmiti d yeml-as af tsisewt-nnes d baba-nnes, terru yfes :- tiru ekker ugur in twes-
sert telli isiy yres d mmel-as ak-tefk tzelqut mellelyet awi-tet-d .

yekker d yugur in twessert d tefk-as tzelqut d yewwi-tet dides in ta€eqqit-nnes,
terni teml-as :- tiru ugur d get-tet di tkidwet n tsetna, igu may teml-as yfes taeqqit
, d sihya wel yemda ass tuli tmezgida d amkan n tsetna .

Sihya SSultan yetleb sis tyusa tayet d yeml-as :- dis tpusa tayet lya wet-tgid-c a-cek-
nnyepy yessey-cek at-tawid tziwa n kesksu telli a tée€ tmura d yeggulez sis .

Iwella in taeqgit yetmiti may a yegg d yeml-as may lyes sis SSultan d sihya teml-as
:- ugur in twessert d awi-d sis tziwa, yugur bucil-ih in twessert d yewwi-d sis tziwa
d tewwi ta€eqqit tziwa-yih d tet-CCar-tet s kesksu d teml-as :- awi-tet in $Sultan ,
yewwi-tet in $Sultan d usun-d iwdan n tmura €Cun sis ansi ceb€en d yeggulez sis , d
SSultan lyes ayney tafwa-nnes d ay-ayy tafeqqit-ih tikkelt tuh yemlu in tafwa-nnes
:- yessey-cek at-tawid bucil meccek d igemmat-nnes d lhekkka .

Tused ta€eqqit tuff-et yetmiti , yekker nit yeml-as :- tikkelt-tuh muc am tikkal tmez-
warin tikkelt-tuh lyes tyusa wel tellac af tamurt, d yeml-as af may lyes SSultan , terru
yfes :- ugur d awid bucil meccek welyuc d igemmat-nnes smanis nit .

Sihya yugur yettennet di tmura ansi yufu bucil welli lyes , yewwi-t in ta€eqgit-nnes ,
tettef-t amatu d teml-as :- tiru ekker awi-t in SSultan .

Siyewwi-t yekker SSultan yessiweliniwdan, jemleniwdan d ggimun necden dibucil-ih
, lemtenni wel yaba-c ay-err yefsen ansi yugged tafwa n SSultan , d SSultan yeqqgim
iferrah.aneggura yenteq bucil-ih ameckan d yemlu :- may tyessum ad awen-mmley
d sSultan-nnwen iyes ay-eny tafwa-nnes smay nit ay-ayy tsilewt n tarwa-nnes .Si
slun iwdan awal-uh ttfen SSultan d qgimun ggatun dis ansi nyun-t, d gun tafwa-nnes
SSultan yefsen, d yewwi-d twessert-tih tedder didsen di yasruyih ameqran .

usiy-d ssyus ,d ggiy-ten dus

OQf twessert tedder wehdes di taddart-nnes, d twessert-tuh tuxed-
ma-nnes senzi n isyaren in iwdan, ass n ussan di talji qebl ma tugur in talat
tezzal t-tetleb s Febbi as-yefk memmu at-iwennes d temlu :- nncalla hetta
tafeqqit, d sihya tugur in talat tlayem d isyaren smay a-ten-tessenz di ssuq .

Ussan ugurun tetta itlab-nnes, ansi uggut s tikkal n iffay-nnes in talat tufu
di brid-nnes taeqqit imul tefdeq tewwi-tet in taddart-nnes d telirez-tet agar
tyuyat d tetta-tet.

Ass widi tekker tewwi tgelzimt d teffey in talat at tlayem isyaren am yal-ass
, d sihya neyyet teffey s taddart tafeqqit-tih tedwel di tbucilt imul telideq
wellac am neyyet di tmura yih , tekker tessired in twessert igebbac-nnes
d ddum-as taddart d tg-as mekli, d si tessemda tuxedma n taddart twella
memmek tisi ( di taeqqit ), di galuz n ass si trewweh twessert in taddart
tufu-tet temdum d mekli yelima tessusem heyyalha memmu s tbucilin n jji-
ran ttgu dis Ixir .

Ass widi sihya yedwel am ass elli gebl-as tafeqqit tedwel d tbucilt d tendeh
d ttgu mekli d twella d tafeqqit , trewweh twessert tufu taddart am Idennat
temdum ,tmiti d temlu :- egg ad ugurey in jjiran a-sen-mmley Sehhit af elli
tgumt.

Tugur tenced af memmu idum-as taddart-nnes, rrun yfes jjiran d mmlunt-as
:- muc nec¢cent Twella in taddart d te¢éu ayen mekli-yih d tettes, ass widi tek-
ker tezzal d tewwi tgelzimt-nnes d teffey s taddart tgu iman-nnes tugur in talat
d tgeEmez deffer taddart d teqqim tsuggem memmu ay ikem in taddarttufu-tet
temdum d mekli yelima tessusem heyyalha memmu s tbucilin n jjiran ttgu dis
Ixir .

Ass widi sihya yedwel am ass elli gebl-as ta€eqqit tedwel d tbucilt d tendeh

d ttgu mekli d twella d ta€eqqit , trewweh twessert tufu taddart am Idennat
temdum ,tmiti d temlu :- egg ad ugurey in jjiran a-sen-mmley Sehhit af elli
tgumt .
Tugur tenced af memmu idum-as taddart-nnes, rrun yfes jjiran d mmlunt-as
:- muc nec¢cent Twella in taddart d te¢éu ayen mekli-yih d tettes, ass widi tek-
ker tezzal d tewwi tgelzimt-nnes d teffey s taddart tgu iman-nnes tugur in ta-
lat d tge€mez deffer taddart d teqqim tsuggem memmu ay ikem in taddart, d
sihya neyyet teffey tekker tafeqqit tedwel d tbucilt d teqqim ddum di taddart
ansi tekmu yfes twessert d tettef-tet d teml as :- memmu cem d mmay ddumed
di taddart-nnu, terru yfes :- nec¢ ayen tafeqqit-ih elli telbed s rebbi d err lbal-
nnem at-temled in iwdan yfi .

Tefreh twessert yerxa s tbucilt t-tget-tet am yellis .

faterras d yelli-s tgimun di taddart wahedsen, d yelli-s-ih yal it lemmi
tetteS a teqqim ttnin : Ass n ussan yugur in wesser amrabet d yeml-as :- ajeddi
yri yelli yal it lemmi tettevs teqqgim ttnin , yerru yfes wesser :- ugur yyres tili d awi
ul-nnes d ge-t af ul n yelli-k lemmi tetteS .

Iwella aterras in taddart d yeyres tili, d yewwi-yas ul-nnes d yessuggem ansi yelli-s
tetteS d igu ul n tili af ul n yelli-s d yeml-as :- ay ul acbik ttninned , yerru yfes ul-ih
:- Imektub-nnu an yelli mmten, d yeqqim saha a yegg tlata n tikkal , d nit yettales d
awal-nnes d ul-ih yetter yfes :- Imektub-nnu an yelli mmten .

Igu sah iwella in wesser-ih d yeml-as af elli yisi agar-as d ul-ih , yerru yfes wesser
:- ugur awi-tet in tajebbant d mmel-as :- a yelli am-rrzip , d rrza-yas an-d a tetteS d
ugur egg-tet , as d-yas Imektub-nnes at-yawi dides, yugur aterras-ih d yewwi yelli-s
in tajebbant yerzayas ansi tetteS d yugur yegg-tet , ansi yeffey-as-d Imektub-nnes d
yuy-tet .

Ugurun ussan d usun-d ussan tetgel tbucilt-ih d terni tafwa , yekker yeml-as Imek-
tub-nnes :- nec¢en dah wet-tgimun-c yerney imeckanen , kker ugur cem dides in yin
tmeddert . Yessuffey-ten s tajebbant , teqgim teggur neyyet d tafwa-nnes sadday d
Imektub-nnsen s mes€ed ansi tufu yin tmeddert d teml-asen :- wel yerwen-c mani
ad qgimey mmlun-as :- akettih gim di yerji n tezzyet.

Teqqim di yerji neyyet d tafrwa-nnes d yettas-asen-d Imektub si dyet in dyet yetsu-
rar di tarwa-nnes d yemmal-as :- lya a-cek-ssnen ijeddeyyen-nnek u-cek teggun-c di
yerji n tezyet a-cek-gun di yasru, yetqim yetsurar dis an talji d a yugur a-ten-yegg .

Ass n ussan yesl-as uggun s yin tmeddert d yugur yenced af zekka n Imektub d
yukez memmu yunnes d yeml-asen , ugurun yunnes n Imektub d xxwan ayen bu-
cil-ih ameckan nit d mmi-nnes d ggimun didsen di yasru meqqger .

Tekmu di tkamurt ansi yesles it d yused rummi-s yessurar tafwa- nnes an talji d yu-
gur ,sihya teffey tbucilt-ih s tkamurt d tugur in mmi-nnes d teml-as :- ammi assu zriy
rummu yetsurar di tafwa-nnes , tugur mmi-yih in tmettut n tafwa-nnes d teml-as
:- nec-ya ayelli yessey ad zrey tafwa-nnu ) ,terru yfes :- lya yezr-cem a yugur m€ad-c
ad yas , lemtenni tgu af awal-nnes d tessikem-tet di tkamurt ansi yused Imektub d
yettef tafwa-nnes s at yessurar teffey-d mmi-nnes s tkamurt d teml-as :- tafwa-nnu

tafwa-nnes s at yessurar teffey-d mmi-nnes s tkamurt d teml-as :- tafwa-nnu tarwa-
nnu , igu sah Imektub yewwi tafwa-nnes d yekmu sis in tajebbant d m€ad-c zrun-
ten s ass-ih.

usiy-d ssyus d ggiy-ten dus




ugur bucil in tazemmurt d yeml-as :- ffkid tirjin , tirjin in aheddad , aheddad ad-i-yefk
mjer , mjer in akerraz , akerraz ad-l-yefk temzin , temzin in zzyet , zzyet ay-wenna
assay , assay ad-i-yefk amen , amen in tiyi, tiyi ad-i-tefk tiga , tiga in tyat, tyat ad-i-
tefk ayi, ayi in nanna d nanna ad-i-tefk tabernust-nnu ad ugurey sis in islan n xali .

Terru yfes tazemmurt d teml as :- wellac tirjin and ad-i-ttawid funas ad-i-meyyel .

Yugur bucil in funas d yeml-as :- eyya at-tmeyyled tazemmurt, tazemmurt ad-i-tefk
tirjin, tirjin in aheddad , aheddad ad-i-yefk mjer , mjer in akerraz , akerraz ad-i-yefk
temzin, temzin in zzyet, zzyet ay-wenna assay , assay ad-i-yefk amen , amen in tiyi
, tiyi ad-i-tefk tiga , tiga in tyat , tyat ad-i-tefk ayi , ayi in nanna d nanna ad-i-tefk
tabernust-nnu ad ugurey sis in islan n xali .

Yerru yfes funas :- wellac meyyel and ad-i-ttawid ulem s vyirji .

Yugur bucil in yirji d yeml-as :- ffkid ulem , ulem in funas , funas ay-meyyel tazem-
murt , tazemmurt ad-i-tefk tirjin , tirjin in aheddad , aheddad ad-i-yefk mjer , mjer
in akerraz ,akerraz ad-i-yefk temzin, temzin in zzyet , zzyet ay-wenna assay , assay
ad-i-yefk amen , amen in tiyi, tiyi ad-i-tefk tiga , tiga in tyat , tyat ad-i-tefk ayi, ayi in
nanna d nanna ad-i-tefk tabernust-nnu ad ugurey sis in islan n xali .

D ayen tikkelt tuh yefk-as yirji ulem d yewwi-t in funas , funas imeyyel tazemmurt
, tazemmurt tefk-as tirjin yewwi-tent in aheddad , aheddad yefk-as mjer yewwi-t
in akerraz , akerraz yefk-as temzin yewwi-tent in zzyet , zzyet iwenna assay , assay
yefk-as amen yewwi-ten in tiyi ,tiyi tefk-as tiga yewwi-tet in tyat , tyat Tefk-as ayi
yewwi-t in nanna-nnes , nanna-nnes tefk-as tabernust , yefwet-tet d yugur in islan
n xalis yufet ten mdan .

usiy-d ssyus ,d ggiy-ten d

ﬁf bucil gujil yedder d nanna-nnes, d ass n ussan xalis igu islan dnit iyes
as-yugur icawer nanna-nnes d yeml-as: nanna ffek-iyi-d tabernust-nnu ad ugurey
inislan n xali, terru yfes :- akettih tella d ssuddet awi-tet, d simanis yuli bucil-ih
in ssuddet yeltwa tar-nnes di tacebbut n ayi d yevvu.a-tet tetbezze€.

Si tezru nanna-nnes may igu tecxer dis d teml'-as :- wellac tabernust and at-ttawid
ayi . Yugur bucil-ih in tyat d yeml-as :- ffkid ayi, ayi in nanna d nanna ad-i-tefk tab-
ernust-nnu ad ugurey sis in islan n xali .

Terru yfes tyat :- wellac ayi and ad-i-ttawid tiga s tiyi, yugur in tiyi d yeml-'as :- ffki-d
tiga, tiga in tpat, tyat ad-i-tefk ayi d ayi in nanna d nanna ad-i-tefk tabernust-nnu ad
ugurey sis in islan n xali , terru yfes tiyi :- wellac tiga and ad-ittawid amen s assay .

Yugur bucil in assay d yeml-as :- ffeki-d amen , amen in tiyi, tiyi ad-i-tefk tiga , tiga
in tyat , tyatad-i-tefk ayi, ayi in nanna d nanna ad-i-tefk tabernust-nnu ad ugurey
sis inislan n xali .

Yerru yfes assay :- wellac amen and ad-i-ttawid zzyet ad-i-wenna ,yugur bucil in
zzyet d yeml-as :- eyya wenna assay d assay ad-i-yefk amen , amen in tiyi , tiyi
ad-i-tefk tiga , tiga in tyat, tyat ad-i-tefk ayi, ayi in nanna d nanna ad-i-tefk taber-
nust-nnu ad ugurey sis in islan n xali .

Yerru yfes zzyet :- wellac wenna and ad-i-ttawid temzin s akerraz .

Yugur bucil in akerraz d yeml-as :-ffki-d temzin temzin in zzyet , zzye.t ay-wenna

assay assay ad-i-yefk amen , amen in tiyi ,tiyi ad-i-tefk tiga , tiga in tyat , tyat ad-i-

tefk ayi, ayi in nanna d nanna ad-i-tefk tabernust-nnu ad ugurey sis in islan n xali .
Yerru yfes akerraz :- wellac temzin and ad-i-ttawid mjer s aheddad .

Yugur bucil in aheddad d yeml-as :- ffki-d mmjer mjer in akerraz , akerraz ad-i-yefk
temzin, temzin in zzyet zzyet , zzyet ay-wenna assay , assay assay ad-i-yefk amen,
amen in tiyi, tiyi ad-i-tefk tiga , tiga in tyat, tyat ad-i-tefk ayi, ayi in nanna d nanna
ad-i-tefk tabernust-nnu ad ugurey sis in islan n xali .

Yerru yfes aehddad :- wellac mjer and ad-i-ttawid tirjin s tazemmurt .

Yugur bucil in tazemmurt d yeml-as :- ffkid tirjin , tirjin in aheddad , aheddad ad-i-
yefk mjer, mjer in akerraz , akerraz ad-l-yefk temzin , temzin in zzyet , 2zyet ay-wen-
na assay , assay ad-i-yefk amen , amen in tiyi, tiyi ad-

i-tefk tiga , tiga in tyat , tyat ad-i-tefk ayi, ayi in nanna d nanna ad-i-tefk taber-
nust-nnu ad ugurey sis in islan n xali .

Terru yfes tazemmurt d teml as :- wellac tirjin and ad-i-ttawid funas ad-i-meyyel




dimen-ih d yemla asen :- errut ddrim-ih elli texwam in Ixeznet n Ihakem .

Di talji yeml-as cicciw in Ihakem :- ar Ixeznet-nnek , d si yuru lhakem Ixeznet-nnes
yufu ddrim ellan dis, d yefku in cicciw €ecra alaf d yudel cicciw in taddart-nnes .

Lhakem-ih hergen-t drim elli yefku in cicciw d yeqqim yet-tennet af edbaret mem-
mek aten yerr , yekker yewwid tlata n leflukat tin ilell , uggut igu-dis ssukker d tidi
igu dis tamemt , d taneggarut igu dis Igetran , d yenki in cicciw as-dyas , si yused
cicciw yeml’- as lhakem emlid may di teflukin uh ak-efkey Eicrin alef dinar d lemmi
wel temlid-c may disen at terred ddrim elli fkiy-ak .

Igu cicciw iyef-nnes agar ifessen-nnes d yeqqim yetmiti, d yerru af lakemh :- uggut
dis ssukker d tidi dis tamemt d tidi Igetran , Sihya yefk-as Ihakem in cicciw Eecrin
alef dinar d yeqqim Ihakem- ih yetmiti memmek cicciw at yeyleb d ay awi sis ddrim-
nnes.

Ass n ussan yekmu in tajnant-nnes d yufu cicciw yewded af taffa yettef-t d iget di
jiib-nnes d yessiwel in cicciw yeml’-as :- emlid may di jjib-nnu d lemmi wel temlid-c
ad awiy sik ddrim-nnu d a-cek-hebsey , d cicciw yehvel wel yufu-c may ay-err, ansi
yeml-as in lhakem :- lukan muc taffa wet tafed-c cicciw .nit awal-uh elli yemlu af
tmettut-nnes taffa .

usiy-d ssyus - d ggiy-ten dus

ﬁf argaz lesm-nnes cicciw d tmettut-nnes taffa, d ass n ussanteml-as
tamettut-nnes taffa s addebrey yfek eddbaret bac at-txedmed sis af iman-nnek
yeml-as cicciw may neyyet eddbaret-tuh , teml-as taffah :- exwa tma remt d ssa-
tet af abrid d ged dis amatu n jidi d emel :- ( nnec ateggaz ) , yeml-as cicciw in taffa
lemtenni wel ssiney-c atteggzey ,teml-as in argaz-nnes cicciw :- lemmi necden-cek
eml-asen may ad-yas af iles-nnek .

Yugur cicciw d yexwa tmehremt-nnes d yessa-tet af abrid d igu dis accar n jidi d
yeqgim yettsuggem dus ansi yex.em essat-as uggun (ttajer ) d yeml as :- cek ateggaz
,yerru yfes cicciw d yeml’ as :- ih nnec ateggaz , yeml-as ttajer-ih yessey ad iy-tte-
ggzed af terkeft-nnu yres tirew tlata n yerren wel sliy yfes lexber d lemmi terna
ttagza-nnek ad-ak-efkep (temmen meyya dinar) . yeml-as cicciw jeCCa azel s attas
terkeft-nnek t-teCCur s igebbac .

Ass widi azel tewwe, tarkeft d yefk-as ttajer in cicciw ddrim-nnes .

D ass n ussan temmaker Ixeznet n Ihakem, yekker ilayem Ihaceyyet-nnes d yeml-asen
(debret yfi may ad-gey ), d niten mlaymen zzat-as yekmed yefsen ttajer-ih mmlun-
as af tsisewt n Ixeznet , yeml-asen ttajer-ih :- dis atteggaz enki yas bac ay-teggez af
tukra-yuh. Yenki Ihakem in cicciw d yused d yeml as :- yessey at-teggzed af memmu
yuker Ixeznet-nnu d lemmi yeffey-d welli yuker-tet ad ak fkey €acra alaf dinar .

Yeml’-as cicciw in lhakem :- ad certey yfek reb€in n izumar mmarfen ded yal ass a
¢cey uggun d lemmi ssemdiy izumar-uh ad-ak-emley memmu yuker Ixeznet-nnek ,
Yeml-as Ihakem in cicciw bahi .

D iwetta-yas d ass amezwar zumer d yexwat uggun s ixeddimen in cicciw

yemla-as cicciw in axeddim :- wuha uggun s izumar yehsel,si yeslu axeddim awal-uh
yeml-asen in imdukkal-nnes may yemlu cicciw, mmlunas ccek d akerkas d awel ye-
la-c awal-uh.

Ass widi wellan ayen sen-ih d wwin didsen zumer in ciciw d rrayes-nnsen yeqqim
ibed in dffer , yekker cicciw yemlu :- yuha tlata heslen daha , yekmu rrayes n ixed-
damen af cicciw d yeml-as :- esster-aney in udem n rbbi, yemla-sen ateggaz :-nnec
ukzey-cekwen tukrem lexeznet n Ihakem lemtenni wet-terut-c Ixeznet and ak-kwen
emley rrut-tet nney wellac ad emley in lhakem , rrun yfes :- bahi lemmi ayen temled
at-nerr.

Yeqqim cicciw yettet d izumar-ih ansi yessemda-ten , d yessiwel in ixeddimen-ih d
yemla asen :- errut ddrim-ih elli texwam in Ixeznet n [hakem .

Yeqqgim cicciw yettet d izumar-ih ansi yessemda-ten , d yessiwel in ixed




hec, yekker yeml-as :- mmay yfek sah tjehded af iman-nnek d terrid iman-nnek ater-
ras azawali, d cek yrek agmar wellac di ddunit am nit, d tzurr-d le€du wahdek mmay
wel tsseknd-c iman-nnek s amezwar.

Yerru yfes :- nnec ssney iman-nnu aterra d ssney di ddunit yerxa lemtenni simanis
theqrid-id d tefkid-id taxribt d nnec aterras n yellik herzey iman-nnu d rrdiy s tmed-
dert-nnu d tiru nnec yessey ad awiy Iheg-nnu sisen.

Yessiwel $sultan yefesn d yessewd-ten zzat iwdan d burbi€a , d yemlu burbi€a in
$sultan :- mmel-asn ad ssufyn tteffah n tsednan-nnsen.

d si yeml-asn $sultan ad ssefyen tteffah , ssteqtren d ssusmen , wellac yersan ttef-
fah.

yekker yesseffey burbi€a tteffah d yeml-as in $Sultan :- aket-yuh tteffah Ili wwin-ak-
ten-d, d yeml-asen ad kksen af tmedggin-nnsen ,ufun tmdggit uggut s yal uggut s
yal uggut sisn temmekkes , yekker yessuffey tmedggin- ih d yefker-tnet in $sultan d
yaml-as:- aket-yuh tmedggin-nnsen eksey-tnet si-sen d azel n isan n lnammet\isan
Ili wwin-ak-ten-d.

sihya ba&d Ili yukez ssultan tirrukza n burbi€a , yeml-as zzat iwdan :- akwu s tiru
ffkiy-ak atthekmed di zegni n tmura, d awi ttris n yissi gt-ten d ixmmasen yrek.

usiy-d ssyus, d ggiy-ten dus

Yugur burbi€a , d igu may tmel-as yfes tamza-yih d yewwi uga aneggura d yetni
amann tteffah.

Sihya d nit mrewweh ilaga i€dilen-nnes (yelli wel tukzn) d mmlun-as :- ffkaney tug-
mmimt s aman lli yrek, yerru yefsen :- aman-uh lli yri aman n ttffah Ili yetfuh , wel
nejmy-c akwn-t-ffkey .

Mmlun-as :- wuha lli nettennt yfes, aten-sey sik s may tyessed, yerru-yefsen " nnec
wel yessey-c disen drim, yessey ad-i-tefkum d azel-nnes tteffay n tsednan-nnwen
tyelli yerwen .

Sihya ffkun-as tteffah-ih d izun agarasn aman-ih d yeggulz yres amatu di but n uga
. Yewwet in ledyal n tmura, yenni af zyet-nnes, d yekmu in tmura, yefku ayn aman-
ih in tmettut-nnes d ymel- as :- ffek-ten in baba-nnem ,tugur tbucilt in baba-nnes
d tfek-as aman-ih, yerru yfes :- may twwid amatu-yuh err-ten in atrras-nnem, ss-
wu-ten cem dids, ttris n tsetmim wwin-i-d sis yerxa .

Ussan yayet Yenki-ten tanna smay as-d-awin isan n lhammet smanis nit , ugurun
ttris-ih af tyallin-nnsn, d burbi€a yeffey d igu am tikklt tamzwart , d yenni af ag-
mar-nnes, yessiwet in idis n lnammet, d yeml-as af may ayeg smay a-t-yeny.

Sihya igu may yeml-as yfes d yenyu lhemmet-ih d igerrt isan-nnes d yewwi-ten dids
, d si mmrewwat ilaga i€dilen-nnes d mmlun-as asen-yefk s isan-ih , yerru yefsen
:- isan-uh isan n lhammet d lya tyessum atesyum ffkut-i-d d azel-nnsen tmeggit s
yal uggun siwn.

Neqtun-as tmeggit-nnsen d ffkun-as-tent, d nit izun agarasn isan d yeggulz amatu
yres .

Yewwet in tmura d yfku isan-ih in tmetut-nns, txwa-ten in baba-nnes, d sihya am
tikklt tamzwart, yerr-as-ten d yml-as :- CCu-ten nec yri yrxa sisen .

Ussan ugurun yekmu yefsen le€du d niten wel ssnen, kkren yin tmura g

ggatun aten-rrun, lemtenni wel nejmen-¢, d rrzen zzat le€du-yih, si yezru burbi€a
tmura terrez yekker yessery di tasbibt,yused agmar-nnes yenni yfes d yettem yu-
ggat disn nit d agmar-nnes ansi yessuffey-ten s tmura, d si nit yennay disn yezru
$sultan ayn amnay-ih s agmar-nnes yekker yenki zdeffer-as agnaw d yeml-as :- ugur
wwet agmar-ih s taneccabt wet-tennay-c gas ugezzim bes .

Sihya yewwet agnaw agmar-ih d ig-as ugezzim, d si yeffey lehdu yenki s$ultan ag-
naw-nnes d yeml-as :- nnet di tmura af agmar-ih d awi-yi-d amnay-nnes.

Yugur agnaw yettennet di tmura, ansi yuf-t zzat taxribt n aterras n yellis n $sultan
irewwah in $sultan d yeml-as af agmar n aetrras n yellis .

Yugur dids in taddart n burbi€a, yufu agmar-ih zzat taddart, yekmu yuf-t di taddart
yezzel yedhec, yekker yeml-as :- mmay yfek sah tjehded af t di taddart yezzel yed




d udgut sisnt lya may tyessed seyyed sihya ak-d-asy.

Yekmu bucil in tmura d yerwt galuz n jjred, d yusd yettes it-ih zzat yasru nssultan,
Ass widi si teffey tufut, yeffey ssultan, yufu bucil-ih yettes zzat yasru, yenced-t :-
memmu cek ,d ssmanis tusid , d may ttegged dah ? Yerru yfe-s bucil :-ne€ usiy s
tmra tayet , gujil wel yri-c yunnu d wel yri-c ssmeyyet. Yewwi-t $sultan did-s, yefk-
as tajnant ixeddem dis, d ig-as ssmeyyt (burbi€a).

Yexedm burbi€a ayen tajnant-ih, d yegg-tet di tajnant tazE€imt agar tejnunay n
$sultan, ass n ussan ffeynt tyessis n ssultan teddahwrnet di tajnant n burbi€a .
Yezrt-tent burbi€a ,yekker yesseyr d tasbib&t, d yusd agmar, Yewwis-yas icltat

zamen d axmasi, yerwe.-ten d yezzel saddu tazmmurt.

Zzrunt tbucilin-ih tukez-t tamckant-nnsent d teml-asent :- bucil-ih Ili yezzel sad-

du tazmmurt nit axmmas n baba, zzrumt may yerwet ,Rrunt yfes :- susm susm ,
wellac awal-uh, S manis s ad-yas in axemmas irwat-uh ukkul, d agmar! ugurunt wel
gunt-c af awal n tamckant .

Ussan ugurun, $sultan iyes aybeyyt tyessis. Yekker yefk-asnt tateffaht in yal udgut
sisnt, d yssiwl af iwdan n tmura, Yessewded-ten saddu yasru, d tyessis telli a-tefrn
uggun sisn, atehdf yfes tateffaht ,ayedwel aterras-nnes.

Sihya yal uggut tahdef tateffaht-nnes af lli tyes, lemtenni tameckant-nnesnt tahdef
tateffaht-nnes af bucil-ih axmmas n baba-nnes. inemmutar n $sultan rrun tateffaht
in tameckant , heyyalhum tylet , sihya neyyet attahdef d nietn atterrun, ansi yeml-
as $sultan in tameckant :- wel tufid-c memmu a tayed lla axemmas ,binem acem-
yay lemtenni a tedderd did-s mani yedder .

Iga-sent islan, yessedder yellis tameckant di taxribt n burbi€a, d tyidi yassed-
der-tnet d iyusraw.

Ass n ussan yenki $sultan in ttris n tyessis smay as-d-awin tteffa lli yetfuh yetter di

rru hin bnadem, sihya ffyen , af tyallin-nnsn in mani ad afun tteffeh-ih at-awin, d
burbi€a yeffey wahdes af zyet-nnes, ansi yetqga af tmura, yessery di tasbibt , yusd
agmar-nnes,yenni yfes d ifar sis in mani yella tteffah n tmeddert.

Si wwten idis n tteffah, yemlu agmar in bucil :- ikm in taddart-ih a tafd dis tamza,
lya tufi-tet tezzad d lyessen, wes-s-tekkam-c d lya tufi-tet tezzad di yerden, awi sis
tguli n aren d tugmmimt n ayi, d agel yfes .

Yugur in taddart yuf-tet tezzad d lyessen , yelbed ansi tudel tezzad di yerden, yekmu
yfes yewwi tguli n arn d tugmimt n ayi d si tezru tamza-yih may igu , wel tnejjemc
as-tegrb d teml-as :- may yewwid-cek in dah d may tyessed seyyed ?

yrru yfes d yeml-as may iys, tekker tenki-t in anu d tmel-as :- d’ anu-yih a tafd yfes

tlata n idejjen , imezwaren sisnin wes-sen tgerreb-c, awi uga anggura d ttni sis ak-
yenzy aman n tteffeh Ili tyessed

VYV VYV EVTSISAWT N BURBIEA (2\4).

ﬁfbucil gujil yewwit atrras d tmttut-nnes d gunt di tafwa-nnsen (tthinnun
yfes amlmmi tafwa-nnesn). Dis ass tusd twessert n sstut in tmettut-tih d tzru yers
ayen bucil-ih ,tenced-tet :- memmu nit bucil uh d may yetteg yerwen ? Terru-yfes
:- nuf-t bucil gujil, nesseddert didny d ng-t am tarwa-nney, nit yethin yefeny d
necfen amayih ,tekker teml-as :- lala wellac awal-uh , gujil wel iyc ayemmaf di tar-
wa, niten iwdan wel-ufun-c Ixir d ara-nnsen, attafd cem d tarwa muc win-nnem ?

Tegleb ayen twessert-tih s iyef n tmettut d teml-as ddbart memmbk at-tenp !... gd
ssem di tagerruct-nnes n aman, aysew sis ayemmet, D ayn bucil-ih yres agmar
Izrq ajenni, agmar-ih yslu in ddbart-nnsnt d ymlu in bucil:- wet-tssaw-c s tager-
ruct-nnek isew s tagerruct n baba-nnek ,tagerruct-nnk gun-ak dis ssem”.

Yugur bucil yeswu s tagerruct n baba-nnes, tezr-t lalla-nnes, tugur in twessert

n sstut d teml-as af may igu bucil , Ddbebr-as twessert-tih tanna d teml-as:- gas
ssem di mekli-nnes , Sihya yeml-as agmar af ddbart n twessert,Tgu tmettut mekli
d tg-as ssem dis ,d tefk-as ayec¢ ,wel yabac d yeml-as :- yessey at-Cey d baba .

Sihya ass widi tugur in twessert ddebr-as ddbart tayt d teml-as :- gas ssem di
iceltat-nnes, am tikkal tmezwarin, yessiwt agmar awal in bucil yekker bucil yessery
tfawt di icltat-nnes.Ass widi tusd twessert-ih in tmttut tnecced dis yemmet bucil
ney yella, teml-as “ wel yemmet-c yessery tfawt di icltat-nnes ..

Tmiti twessert n sstut d tml-as :- wel yemmet-c ! wuha yessen may netteg ,d ag-
mar-nnes nit Ili yeetsiwt-as d awal .

Terru yfe-s tmettut :- mmal memmk ddbart tiru”, teml-as twessert n sstut :- ged
tateqqalt di imi-nnem, d rr iman-nnem tutne- d imel in aetrras-nnem ddwa-nnu
ylla di tusa n agmar lzrq ,saha ayeyrs agmar, d atnejmd in bucil .

Tgu tattggalt di imi-nnes, d tettes terru iman-nnes tutn, ansi yused aterras-nnes
yeml-as :- mmay tetts$,aysih muc tutn, ? Terru yef-s :- yekkr yiyd iffay d imi,
wel-zemry-c ad kkrey, d mmlun-id ddwa-nnem yella di tusa n agmar lzrq , yeml-as
:- wllac agmar lzrq di tmura, lla win tafwa-nney , terru yef-s :- mmala mml-as a-t-
yeyrs lya iys-iyi-d .

Yekker aterras yemlu in bucil af iyras n agmar, yukz bucil ddbart n lalla-nnes d
yml-as :- may dis ne€ wel yri-c d ddunit xxir n lalla je€Ca at-yersey d as-ffkey tu-
sa-nnes”.

Ass widi di talji ilaym igbbac-nnes, d yenni af agmar-nnes d yerwel s tmura yettem
yeggur ansi yewwet Idyal n tmura tayt, Yemlu agmar in bucil :- an dah d imul ,
nneC wel nejmey-c ad kmey in tmura-yuh , d cek ikm d ugur in yasru n $sultan d
gaEmez zzat-as, d tuxdma lli ak-t-yefk $sultan xxdm-tet ,d tiru axx tsbibin-uha sery







Daha mani yukez ayen wesser-ih may ttgu xalti-s n tbucilin s igebbac-nnes d yukez
may igu a€essas in zyet-nnes .

Sihya yugur in a€essas d yefk-as ayen tyarit-tih d yeml-as :- imel in tyarit rrqes
rrqes sihya at tekker a terges d a-cek-tesserqes dides ,yewwi a€essas t€arit in
tadd

art-nnes d yeml-as :- at tyarit rrqes rrges , tekker ayen tyarit-tih d teqqim tuggat
dis tuggat dis d temmal-as :- err zyet in yunnes err zyet in yunnes .

sihya yugur yettazzel in wesser-ih d yefk-as zyet-nnes . d s ass-ih yedder wesser d
tyessi-s di Ixir d yedwel s imegraren n tmura .

usiy-d ssyus , d ggiy-ten dus

urit-tih d teml as :- may tyessed siney ba&d elli texwid tagerqurt ,yerru yfes :- tager-
qurt wel taba-c at-tezd , tugur tahurit in tahurit tameqgrant af tsisewt n wesser d
tagerqurt-nnes

terru yfes :- ffek-as ttebsi elli yetsuffey-d d ucéu .

d sihya tefku ttebsi in wesser d teml-as :- wuha ttebsi d lya tpessed uc¢¢éu imel in
ttebsi :- ay ttebsi ¢Car aya ttebsi ¢¢ar, amecwar ayeccar smay tyessed s uccéu .
Yefreh wesser-ih s ttebsi d yewwi-t in taddart d yeqqgim ussan ttettun smay yetsuf-
fep-d ttebsi-ih .

Ass n ussan twella-d xalti-yih in tbucilin d tenced-tent may yersen d may wel
yersen-c, tekker tikkelt-tuh tbucilt tamegrant teml-as af tsisewt n ttebsi d may
yetteg ,sihya tgasent am tikkelt tamezwart d texwa sisent ttebsi d terru d am-
kan-nnes ttebsi wayet am nit .

d si tlebnet s ttebsi a-sent-yegg uccu elli yessunet lemtenni wel yaba-c a yegg
uccu, yugur wesser tikkelt tayet in assay d yessiwel af tahurit d yeml-as :- ttebsi
yewded wel yaba-c aney-yefk uc¢cu ,tugur tahurit in tahurit tamegrant d teml-as
af wesser-ih , terru yfes :- ffek as zyet-ih welli yetsuffey-d d awray d Ifejret lya
ikesret d mmel in wesser ma€ed-c ad iwella tikkelt tayet .

yesrewweh wesser-ih zyet d yeqqgim yeccec dis d zyet yetkesrt d awray d Ifejret , d
yedwel yres ddrim d yisi d amerkanti .

an ass n ussan yugur in ssuq s aysey igebbac , yessiwel in a€essas d yeml-as :- err
Ibal- nnek s zyet-nnu , A€essas-ih yefku u¢cu n zyet , amecwar ikesret awrey d
fjert, si yezru a€essas-ih may ikesret zyet , yuker ayen zyet-ih d yewwid d am-
kan-nnes zyet wayet am amezwar d yefk-t in wesser-ih .

irewweh wesser s zyet n aessas d nit wel yessen , d si yetleb s zyet ay-kesret wel
yaba-c, yules tikkelt tayet sihya wel yaba-c .

iwella in asay tefy-as-d tahurit d tefk-as tyarit t teml-as :- tyarit-tuh lya temli-d-as
:- at tyarit rrges rrqes a terqes d a-cek-tegg treqsed dides at tettid laz d fad .

irewweh in taddart d yewwi dides ayen tyarit-tih d yeml-as :- at tyarit rrges rrqes
) ,amecwar tekker tyarit-tih teqgim tuggat dis nit d tyessi-s ansi kelxen s tita .

Ass widi tused xalti-s n tbucilin in taddart tnecced yef-sent may yersen ,kkernet
mmlunet-as af tyarit-tih elli treqges d mmlunt-as :- awi-tet didem axalti d egga-c
a-cem-tesserges .

Tewwi xalti-tesnet ayen tyarit-tih d tugur in taddart nnes , tedri yfes gaji d teml-as
in tparit :- at tyarit rrges rrges ,tekker tyarit-tih teqgim tuggat dis temmal-as :-
err tagerqurt in yunnes err ttebsi in yunnes .

Sihya tekker ayen tmettut-tih ttazzel terr-asent in tbucilin ayen tagerqurt-tih d
ayen ttebsi-yih elli tewwi sisent .




IEETTN PR

AV ASSAy FFKI-D METK-NNU

{ ussan n dulad isuggasen wel disen-c anzer yisi aterras wesser yres
seb&a n tyessi-d wesser-ih yisi yedder d azawali, wel yrec-c la ddrim la Imelk, d
tisi tuxedma-nnes senzi n amen in iwdan,d s azel n amen yessay sis u¢cu in tyes-
si-s .
Ass n ussan yekker wesser-ih di talji yewwi tacebbut n amen d iget-tet af zzyet-
nnes d yeffey a yewred in assay am yal ass.

yewded af assay yeccur tacebbut s amen d si yekker yufu metk itab di temdit tella
tekker af assay yexwa tyayet d yewwet metk-ih d yuta d assay, si yuta yeqqgim ye-
tnegrez d yemmal in assay :- ay assay erred metk-nnu , ay assay erred metk-nnu,
yeqqim yettales d awal-nnes ansi teffeyh-d taurit s assay d teml as :- ay wesser
mmay ttneggerzed d may tyessed. yerru yfes :- metk-nnu yuta d assay yessey ad-
iyi-terred. terru yfes :- metk-nnek tecc-t tahurit n assay tameqrant d wel nejjem-c
ak-t-nerr, suggem and ad cawrey tahurit tamegrant may at-tmel ,tugur tahurit-ih
in tahurit tamegrant d teml-as may iyes wesser sisent, terru yfes tahurit tameqrant
d teml-as :- ffek-as tagerqurt telli tezzad wehdes d amkan n metk elli ¢Ciy-t .

tgu tahurit may teml-as yfes d tefku tagerqurt in wesser d teml-as :- tuha tagerqurt
tezzad wehdes bla temzin d lya tyessed aren mmel-as :- aya tagerqurt zzed aya
tagerqurt zzed ,amecwar at tafed aren seddu-was .

yefreh wesser s tagerqurt d yewwi-tet in tyessi-s d igu may teml-as yfes tahurit
,amecwar tessuffey-d tagerqurt aren yec¢u nit d tyessi-s yrum ass-ih , d ggimun
ussan ttettun di may tezzad tagerqurt .

an ass n ussan tused xalti-s n tbucilin in taddart d nit wel yella-c di taddart ,tekmu
af tbucilin d tenced-tent may tteggunet di tmeddert-nnesnet d may ttettunet

tekker tameckant-nnesnet teml-as :- baba yewwi-yaney-d tagerqurt tezzad wehdes
d tseffey d aren bla temzin d sis necbe€ d arway d yrum .

si teslu xalti-nnesnet awal-uh teml-asent :- ffkut-id ayen tagerqurt-tuh at cebheyd
at jerbep di taddart d je¢¢a akmet-terrey , ffkunt-as tagerqurt-tih d tesrewweh-tet
in taddart .

siyusedasswiditerr-asenttagerqurttayetamtamezwartdteggutagerqurt-nnesnet
yres d si usunet-d tellebnet s tagerqurt asent-tezd wel taba-c asent-tezd , ulesnet
tawalin-ih tikkal wel taba-c asent-tezd .

yugur wesser in assay d yegba af assay d yettem yetsiwel :- ay assay erred metk-
nnu tagerqurt wel taba-c at-tetd ,d yeqqim yettales di tawalin-ih ansi teffey tah-

